Монгол  Улсын  Их  Хурлын  хаврын  чуулганы 2005 оны 5 дугаар сарын 27-ны /Баасан гариг/ өдрийн нэгдсэн хуралдаан 11.10 цагт эхлэв.

   
Чуулганы нэгдсэн хуралдаанд ирвэл зохих 75 гишүүнээс нийт 39 гишүүн ирж, 52.0 хувийн ирцтэй байв. Үүнд:


а/Чөлөөтэй: Т.Бадамжунай, Сүх.Батболд, Г.Батхүү, Н.Баяртсайхан, С.Баярцогт, Т.Ганди, М.Зоригт, С.Ламбаа, Ц.Мөнх-Оргил, Л.Одончимэд, Д.Одхүү, Т.Очирхүү, С.Оюун, Ч.Раднаа, К.Саираан, Д.Тэрбишдагва, Ч.Улаан, У.Хүрэлсүх, Н.Энхбаяр, Н.Энхболд
б/Өвчтэй: Л.Гантөмөр 

в/Тасалсан:  Р.Бадамдамдин, Б.Батбаатар, Э.Бат-Yүл, Д.Бат-Эрдэнэ, Л.Гүндалай, Ц.Жаргал, Б.Жаргалсайхан, Г.Занданшатар, Б.Мөнхтуяа, Ж.Наранцацралт, Р.Раш, А.Цанжид, М.Энхсайхан, Б.Эрдэнэбат, Р.Эрдэнэбүрэн  

Засгийн газрын мэдээлэл

Мэдээлэлтэй холбогдуулж Батлан хамгаалахын сайд Ц.Шаравдорж, Батлан хамгаалах яамны Төрийн нарийн бичгийн дарга хошууч генерал С.Баасанхүү, Зэвсэгт хүчний жанжин штабын орлогч дарга М.Борбаатар, Батлан хамгаалах яамны Бодлого төлөвлөлт, гадаад хамтын ажиллагааны газрын дарга хурандаа Ч.Сосорбарам, Зэвсэгт хүчний жанжин штабын орлогч, энхийг сахиулах ажиллагааны дарга хурандаа Я.Чойжамц, Батлан хамгаалах яамны Мэдээлэл хяналт, шинжилгээ үнэлгээний газрын мэргэжилтэн дэслэгч Д.Отгонболд, УИХ-ын Тамгын газрын референт Ж.Оюунцэцэг нар байлцав.

Цэргийн шинэчлэлийн зорилго, зорилтуудын хэрэгжилт, цэргийн албан хаагчдын нийгмийн хамгааллын тулгамдсан асуудлууд сэдвээр Батлан хамгаалахын сайд Ц.Шаравдорж мэдээлэл хийв. 

Мэдээлэлтэй холбогдуулан УИХ-ын гишүүн Д.Одбаяр, Б.Эрдэнэсүрэн, А.Мурат, Р.Нямсүрэн, С.Отгонбаяр нарын асуусан асуултад Ц.Шаравдорж, М.Борбаатар, С.Баасанхүү, нар хариулж, нэмэлт тайлбар өгөв. 


УИХ-ын дэд дарга Д.Лүндээжанцан Yндсэн хуулийн цэцийн тухай хуульд нэмэлт, өөрчлөлт оруулах тухай Монгол Улсын хууль, Төсвийн байгууллагын удирдлага, санхүүжилтийн тухай хуульд нэмэлт оруулах тухай Монгол Улсын хууль, Төрийн албаны тухай хуульд өөрчлөлт оруулах тухай Монгол Улсын хууль, Засгийн газрын тухай хуульд өөрчлөлт оруулах тухай Монгол Улсын хууль, Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай Монгол Улсын хуулиудын эцсийн найруулгыг уншиж танилцуулав. 

Эцсийн найруулгатай холбогдуулан УИХ-ын гишүүдээс асуулт, санал гараагүй болно. УИХ-ын гишүүд дээрх хуулиудын эцсийн найруулгыг сонсов.

Чуулганы нэгдсэн хуралдаан 12.45 цагт өндөрлөв. 

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН
ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

   МОНГОЛ УЛСЫН ИХ ХУРЛЫН 2005 ОНЫ ХАВРЫН 

      ЧУУЛГАНЫ 5 ДУГААР САРЫН 27-НЫ ӨДРИЙН 

        ХУРАЛДААНЫ ДЭЛГЭРЭНГYЙ ТЭМДЭГЛЭЛ

Д.Лүндээжанцан: УИХ-ын  гишүүдийн  өглөөний  амгаланг  айлтгая.  УИХ-ын хаврын ээлжит чуулганы 2005 оны 5 дугаар сарын 27-ны өдрийн нэгдсэн хуралдаан эхэлж байна. Өнөөдрийн Засгийн газрын мэдээллийн цагаар Засгийн газрын гишүүн, Батлан хамгаалахын сайд Шаравдорж “Цэргийн шинэчлэлийн зорилго, зорилтуудын хэрэгжилт, цэргийн албан хаагчдын нийгмийн хамгааллын тулгамдсан асуудлууд” сэдвээр мэдээлэл хийнэ. Ингээд Батлан хамгаалах яамны ажлын хэсгийн нөхдийг урьж байна. УИХ-ын хаврын ээлжит чуулганы 2005 оны 5 дугаар сарын 27-ны өдрийн нэгдсэн хуралдаан нээснийг мэдэгдье. 


Засгийн газрын гишүүн, Батлан хамгаалахын сайд Шаравдорж “Цэргийн шинэчлэлийн зорилго, зорилтуудын хэрэгжилт, цэргийн албан хаагчдын нийгмийн хамгааллын тулгамдсан асуудлууд” сэдвээр мэдээлэл хийнэ. Шаравдорж сайдыг индэрт урьж байна. 

Ц.Шаравдорж: Улсын Их Хурлын дэд дарга, Их Хурлын эрхэм гишүүд ээ.

Миний бие Батлан хамгаалахын сайдын албан тушаалд томилогдоод үйл ажиллагааныхаа зорилго, чиглэлийг тодорхойлох, салбарынхаа өнөөгийн байдалд дүгнэлт хийх зорилгоор Зэвсэгт хүчний зарим анги салбар тухайлбал Улаанбаатар цэргийн хүрээний болон эх орны өмнөд, зүүн хязгаарт байрлаж буй Зэвсэгт хүчний 10 гаруй анги, салбар дээр очиж, цэргийн анги, байгуулагын үйл ажиллагаа, байлдааны бэлтгэл сургуулийн явц байдал, цэргийн албан хаагчдын ажиллаж, амьдарч буй орчин нөхцөлтэй биечлэн танилцлаа. 

Мөн терроризмтай тэмцэх чиглэлээр бэлтгэгдсэн тусгай анги болон БХИС–ийн сургалт, материаллаг баазтай танилцаж ажил сайжруулах талаар зарим холбогдох арга хэмжээ авч эхлээд байна.  

Батлан хамгаалахын бие бүрэлдэхүүн эх орныхоо өмнө өргөсөн тангарагтаа чин үнэнч байж, өмнөө тавьсан зорилго, зорилтоо биелүүлэхийн төлөө чармайн ажиллаж байгааг Та нөхдөд тэмдэглэн хэлэхийг хүсч байна.

Улсын Их Хурлын эрхэм гишүүд ээ.

Монгол Улс батлан хамгаалах зорилтоо нэгдүгээрт, үндэсний аюулгүй байдлын үзэл баримтлалын дагуу, улс төр дипломатын аргыг урьтал болгох, хоёрдугаарт, бүх ард түмнийхээ оролцоо дэмжлэг буюу орон нутгийн хамгаалалтад тулгуурлах, гуравдугаарт, мэргэжлийн чиг баримжаатай, цомхон чадварлаг зэвсэгт хүчинтэй байх гол арга замуудаар хэрэгжүүлж байна. 

Эдгээр нь Монгол улсын Үндсэн хууль, Үндэсний аюулгүй байдлын үзэл баримтлалд тулгуурлан гарсан 1998 онд Улсын Их Хурлын тогтоолоор батлагдсан “Төрийн цэргийн бодлогын үндэс” баримт бичиг, батлан хамгаалах болон зэвсэгт хүчний тухай Монгол улсын хуулиуд зэрэг Батлан хамгаалах үйл ажиллагааны талаархи Монгол Улсын холбогдох хууль, тогтоомжуудад тусгалаа олсон билээ. 

Өнгөрсөн 10 гаруй жилийн хугацаанд Батлан хамгаалах салбарт нийгмийн хөгжлийн шинэ харилцаанд зохицсон эрх зүйн шинэчлэлт хийх зорилт амжилттай хэрэгжиж, тус салбарын бодлого, үйл ажиллагааны хууль эрх зүйн орчин үндсэндээ бүрдсэнийг эрхэм гишүүд Та бүхэн бэлхнээ мэдэж байгаа.

Зөвхөн сүүлийн 5 жилд “Батлан хамгаалах тухай хуульд нэмэлт, өөрчлөлт оруулах тухай”, “Зэвсэгт хүчний тухай”, “Цэрэг, цагдаагийн албан хаагчийг НҮБ-ын энхийг сахиулах болон болон олон улсын бусад ажиллагаанд оролцуулах тухай”, “Цэргийн албан хаагчийн эд хөрөнгийн хариуцлагын тухай”, “Улсын нисэхийн тухай”, “Агаарын зайг нисэхэд ашиглах тухай” хуулиуд батлагдан гарлаа.

Эдгээр хууль тогтоомжуудад Монгол Улсын цэргийн байгуулалтын улс төрийн үндэс нь зэвсэгт хүчинд тавих иргэний хяналт мөн, Монгол Улсын өөрийгөө хамгаалах зарчим нь орон нутгийн хамгаалалтанд үндэслэсэн батлан хамгаалах нэгдмэл тогтолцоонд тулгуурлана, Монгол Улс мэргэжлийн чиг баримжаатай зэвсэгт хүчинтэй байна зэрэг зарчмын шинэ заалтууд тусгагдсан билээ.

 Засгийн газар үйл ажиллагааныхаа хөтөлбөрт Төрийн цэргийн бодлогын дагуу цэргийн шинэчлэлийн бодлогыг үргэлжлүүлж, орчин үеийн шаардлагад зохицуулан цэргийн байгуулалтыг төгөлдөржүүлж,  Зэвсэгт хүчнийг НҮБ-ын энхийг сахиулах болон олон улсын бусад ажиллагаанд оролцуулах ажлыг өргөжүүлэх асуудлыг батлан хамгаалах салбарын нэг зорилт болгон дэвшүүлсэн юм.

НҮБ-ын энхийг сахиулах болон олон улсын бусад ажиллагаанд үүрэг гүйцэтгэх чадварыг нэмэгдүүлэх нь Зэвсэгт хүчнийг хөгжүүлэх нэг үндсэн чиглэл байх  бөгөөд энэ чиглэлээр өнгөрсөн онд УИХ–д мэдээлэл хийгдсэн бөгөөд цаашид хийх зүйл их байгааг бид ойлгож байна.

Өнөөдөр манай Зэвсэгт хүчний алба хаагчид нь Зэвсэгт мөргөлдөөний голомт болсон Ирак, Афганистан, Конго, баруун Сахар зэрэг улс оронд эх орон, ард түмэн, төр засгийн итгэн ноогдуулсан, амь эрссэн хүнд, хариуцлагатай үүргийг нэр төртэй  биелүүлцгээж байна.            

Нөгөө талаас ард түмэнтэйгээ нягт холбоотой байж тэдний бүх талын тусламж дэмжлэгт тулгуурлаж байдаг Зэвсэгт хүчний уламжлалыг нийт иргэдийн дэмжлэг, орон нутгийн хамгаалалтад тулгуурласан батлан хамгаалах тогтолцоог бүрдүүлж төлөвшүүлэх төрийн цэргийн шинэчлэлийн бодлогоор хэрэгжүүлж байна. Үүнд: 

 
Орон нутгийн хамгаалалтыг хэрэгжүүлэх ажлын хүрээнд аймаг, сум, аж ахуйн нэгж байгууллагуудын дайчилгааны үүрэг төлөвлөгөөг үндэслэл сайтай  боловсруулан цэргийн бэлтгэл үүрэгтнүүдийн  бэлтгэл сургуулилалт, бүртгэл тооцоог сайжруулах, Зэвсэгт хүчин үндсэн бус уламжлалт үүргүүдээ  биелүүлэх үеийн орон нутгийн  хамгаалалтын удирдлага, зохион байгуулалтын  асуудлыг оновчтой тогтоох, Зэвсэгт хүчин нутгийн төр, захиргааны байгууллагын  харилцан ажиллагааны механизмыг боловсронгуй болгох зэрэг зорилтуудыг дэс дараатайгаар  шийдвэрлэж байна. 


Иргэд, төр, захиргаа олон нийт, аж ахуйн нэгж, байгууллагатай харилцаа холбоогоо улам бэхжүүлж, улс орныг батлан хамгаалах зорилт, цэргийн шинэчлэлийн бодлого, үйл ажиллагааг сурталчлахад онцгой анхаарч байна. 

Энэ талаархи хууль эрх зүйн шинэчлэлд манай УИХ гишүүд Та бүхний оролцоо, идэвхи санаачлага цаашид чухал болохыг онцлон тэмдэглэж байна.  
 
Эдүгээ цэргийн шинэчлэлд батлан хамгаалах тогтолцоо, Зэвсэгт хүчний байгуулалт, Зэвсэгт хүчний бие бүрэлдэхүүний нийгмийн хамгааллын хүрээ зэрэг батлан хамгаалах салбарын бүхий л үйл ажиллагааг хамарсан цогц асуудлыг хамруулж байгаа билээ.

Манай Зэвсэгт хүчний анги, салбаруудад байнгын мэргэжлийн бүрэлдэхүүн гол цөм нь болж байж Зэвсэгт хүчин сая мэргэжлийн чиг баримжаатай, чадварлаг болж хөгжих учиртай. 

Энэхүү шинэчлэлийн хүрээнд Зэвсэгт хүчнийг чадваржуулах, шинэчлэлийг анги, салбарт хүргэх, цэргийн алба амьдралыг хүний хөгжлийн орчин болгох зэрэг зорилтууд нь цэргийн албан хаагчдын ажиллах, амьдрах таатай орчинг бүрдүүлж, цэргийн анги салбар үүргээ гүйцэтгэх бэлтгэл бэлэн байдал дээшилж, чадваржсанаар хангагдах болно. 

Өнөөдрийн мэдээлэлд цэргийн шинэчлэлийн бүхий л асуудлыг бүгдийг багтаах боломжгүй тул цэргийн алба хаагчдын нийгмийн хамгааллийн асуудлыг голлон хөндөх болно.

Монгол Улсын эдийн засаг, нийгмийг 2005 онд хөгжүүлэх үндсэн чиглэлд цэргийн албан хаагчдын нийгмийн баталгааг дээшлүүлэх, цэргийн алба хаахтай холбогдсон иргэний харилцааг боловсронгуй болгох чиглэлээр холбогдох хууль тогтоомжид  өөрчлөлт оруулах асуудал тусгагдсан. 

Сүүлийн жилүүдэд  цэргийнхний нийгмийн асуудал төр, засгийн бодлогын түвшинд тавигдан  зарим ахиц гарч тухайлбал, офицер, ахлагч нарын  орон сууцны нөхцлийг сайжруулах, цалин хөлс, тэтгэвэр тэтгэмжийг нэмэгдлүүлэх, эрүүл мэндийг хамгаалах арга хэмжээний үр өгөөжийг сайжруулах талаар  арга хэмжээ авсан байгаа. 

Агаарын довтолгооноос хамгаалах цэргийн хөдөөгийн анги, салбаруудын офицер, ахлагч нарт хүнсний хангалтыг тогтмол хийж, тогтвор  суурьшилтай ажилласан 5 жил тутамд нь  цалин хөлсний нэмэгдэл олгодог болсон бөгөөд  цэргийн албан хаагчдад газар болон үндсэн хөрөнгө эзэмшихэд нь  дэмжлэг үзүүлэх, тэтгэвэр чөлөөнд гарах үед эрүүл мэндийг нь сайжруулах, иргэний мэргэжил эзэмшүүлэх чиглэлээр хийж эхэлж буй арга хэмжээг тун зөв зүйтэй алхам гэж бид үзэж байна.

Цэргийн анги, салбар бүрт офицер, ахлагч, байлдагч, түрүүч нар  алжаал ядаргаагаа түргэн тайлах, бие бялдраа чийрэгжүүлэх, эрүүл мэндээ сахин хамгаалах, шинэ мэдээ, мэдээлэл олж авах, амралт чөлөөт цагаа ая тухтай өнгөрөөх нөхцөл бүрдсэн байх нь  сургалт бэлтгэлийг эрчимжүүлэх нэг чухал эх  сурвалж бөгөөд зэвсэгт хүчний анги, салбаруудад энэ талаар санаачлан хэрэгжүүлж  буй ажил хэрэг цөөнгүй бий. 

Цэргийн албан хаагчдын нийгмийн хамгааллыг сайжруулах нь асуудлыг цогцоор авч  үзэхийн зэрэгцээ улс орны эдийн засаг, санхүүгийн чадавхи, нийт иргэдийн амьжиргааны түвшин зэрэгтэй уялдсан хэрэгжих боломжтой арга хэмжээнд хөрөнгө хүч төвлөрүүлэх  шаардлагатай гэж үзэж байна. Товчоор хэлэхэд, төр засгийн  үйл ажиллагааны үе шат бүрт цэргийн албан хаагчдын  нийгмийн асуудал шинэ, үр нөлөөтэй  арга хэлбэрээр баяжин хэрэгжиж байх хэрэгтэй байна.  

Өнөөдөр манай цэргийнхний, тухайлбал хөдөөгийн анги, салбарт ажиллагсдын  нийгмийн асуудал  ихээхэн түвэгтэй  байгаа нь  ажиглагдаж  байна. Энэ мэдээлэлтэй холбогдуулан холбогдох лавлагаа слайдаар гарч байгааг эрхэм гишүүд анхааралдаа авахыг хүсч байна. 

2002-2003 онд Нийгмийн хамгаалал, хөдөлмөрийн яамтай хамтран явуулсан судалгаагаар тус салбарт ажиллагсадын амьжиргааны түвшингийн дундажийг улсын дундажтай харьцуулбал тэдний 47  хувь нь ядуу болон нэн ядуу түвшинд хамрагдсан үзүүлэлт гарч байжээ. 
Цэргийн албан хаагчдын амьжиргааны түвшин нь цэргийн албаны онцлогтой ихээхэн холбоотой юм. Цэргийн албан хаагчид нь улс орны хаа хэрэгцээтэй газарт тушаалаар томилогдон ажилладагаас эхнэр, нөхрийнх нь хөдөлмөрийн гэрээ цуцлагдан ажилгүй болж, улмаар гэр бүлийн өрхийн орлого буурдаг, түүнчлэн өөрийн амьдрах орчин, ажиллах байраа дээд удирдлагаар шийдүүлж байдаг учир тэдэнд аж ахуй эрхлэх, нэг газарт тогтвор суурьшилтай ажиллах, амьдрах боломж  үнэхээр багатай. 

Цэргийн алба хаагчдын ам бүлд хөдөлмөр эрхлэдэггүй хүмүүсийн эзлэх хувийн жин харьцангуй их байгаа бөгөөд цэргийн албан хаагчид үндсэн цалин, нэмэгдлээс өөр нэмэгдэл орлогогүй,  орон сууцны хангамж хангалтгүй зэрэг нь батлан хамгаалах салбарт ажиллагсдын нийгмийн хамгааллын түвшинд сөргөөр нөлөө үзүүлж байна.

Цэргийн албан хаагчдын албаны дээрх онцлогууд нь тэдний амьжиргааны түвшинд сөрөг нөлөө үзүүлж  байна.
Зэвсэгт хүчний бие бүрэлдэхүүн 1990-ээд  онтой харьцуулахад 2.5 дахин, нэгтгэл ангиудын тоо 20 гаруй хувиар багассан боловч төсөв зардлыг оновчтой ашиглах, төсвийн ангилалд бодлогын чанартай өөрчлөлт хийх асуудал бүрэн шийдвэрлэгдээгүй ба Зэвсэгт хүчин, бусад цэргийн бие бүрэлдэхүүний нийгмийн хамгаалал өнөөгийн  шаардлагаас хоцорсон хэвээр  байна. 

Батлан хамгаалах салбарын сүүлийн 10 жилийн төсвийн хуваарилалтаас үзэхэд, түүний 97.0 – 97.8 хувь нь бие бүрэлдэхүүний цалин, анги, салбарын үйл ажиллагааг хэвийн явуулахад чиглэгдсэн аж ахуйн зардалд зориулагдсан байна. Энэ нь байнгын бүрэлдэхүүний нийгмийн хамгааллыг хангахад чиглэгдсэн  төсөв, хөрөнгө оруулалт   ихээхэн хангалтгүй, яг үнэнийг хэлэхэд үлдэгдлийн зарчмаар явагдаж  байна гэж үзэж болохоор байгаа юм. 

Батлан хамгаалах салбарын бие бүрэлдэхүүний нийгмийн хамгааллын байдалд түвшин тогтоож, үнэлгээ өгөх арга хэмжээг НХХЯ-тай хамтран 2001 оны 9, 10 дугаар сард зохион байгуулсан юм. Энэхүү арга хэмжээний эцэст дараахь  дүгнэлтийг хийсэн юм.

Нэгдүгээрт, цэргийн албан хаагчдын нийгмийн хамгааллын түвшин нь нийт хүн амын улсын дундаж үзүүлэлтээс харьцангуй доогуур үзүүлэлтэй байгаа бөгөөд бие бүрэлдэхүүний нийгмийн хамгааллыг сайжруулж, амьжиргааны түвшинг дээшлүүлэх талаар авч хэрэгжүүлж байгаа арга хэмжээ нь бие бүрэлдэхүүний хэрэгцээ, өнөө үеийн шаардлагаас хоцрогдож байна.

Хоёрдугаарт, бие бүрэлдэхүүний нийгмийн хамгааллын тогтолцоо өнөөдөр салбарын хэмжээнд төлөвшиж чадаагүй байна. Цэргийн анги,  байгууллагуудын нийгмийн хамгааллын асуудал эрхэлсэн албан тушаалтан, нэгжүүдийн ажлын уялдаа холбоо муу, нийгмийн хамгаалал, хөдөлмөрийн  аюулгүй ажиллагаа, эрүүл ахуйн хяналтын асуудал хариуцсан ажилтныг мэргэшүүлэх, хяналт шалгалтын ажлын арга барилыг дээшлүүлэх  асуудал хоцрогдож байгаагаас салбарын хэмжээнд нийгмийн хамгааллын тогтолцоо төлөвших үйл явц удаашралтай байна.

Гуравдугаарт, тус салбарт хөдөлмөрийн харилцааг зохицуулах хөдөлмөр хамгаалал, аюулгүй ажиллагаа, нийгмийн хамгаалалтай холбогдох хууль тогтоомж, эрх зүйн баримт бичгийн хэрэгжилт төдийлөн сайнгүй байна.  

Дөрөвдүгээрт, офицер, ахлагч нарынхаа нийгмийн хамгааллыг хангах, сайжруулахад дотоодын ихээхэн нөөц, боломжууд бий. Yүнийг бид бүрэн ашиглаж чадахгүй байна. Ялангуяа бусад байгууллагуудын дэмжлэг, мэргэжлийн болон үйл ажиллагааны арга зүйн туслалцаа, зөвлөмжийг ашиглах талаар хангалтгүй ажиллаж байна.

Тавдугаарт, батлан хамгаалах арга хэмжээний төсөв, зардал өнөөдөр хэрэглээний төсвийн, анги байгууллагад цалин, урсгал зардлыг шийдэх хэмжээнд байгаа нь нийгмийн хамгааллын бодлого, түүний хэрэгжилтэд сөргөөр нөлөөлж байна. Сүүлийн жилүүдэд тоног төхөөрөмжийн шинэчлэлт, орон сууцны хангалт, нийгэм ахуйн дорвитой хөрөнгө оруулалт хийгдэхгүй байгаа нь ажиллагсдын нийгмийн хамгааллын байдалд ахиц гарахгүй байх нэг шалтгаан болж байна.  
Ийм учраас цэргийн албан хаагчдын нийгмийн болон эрх зүйн хамгааллыг нэмэгдүүлэх, үр өгөөжийг сайжруулахад шийдвэрлэгдээгүй асуудал, хийх ажил их байна. Төр , засгийн зүгээс ч үлэмж анхаарал шаардагдана гэж үзэж  байна. 

 Засгийн газрын үйл ажиллагааны хөтөлбөрт цэргийн хөдөлмөрийн нийгмийн үнэлэмжийг дээшлүүлэхэд чиглэсэн арга хэмжээ авч хэрэгжүүлэх талаар тодорхой зорилтууд  тусгагдсан билээ. 

Эдгээр зорилтыг хэрэгжүүлэхэд цэргийн албан хаагчдын нийгмийн хамгааллын эрх зүйн орчинг боловсронгуй болгох, Засгийн газраас хэрэгжүүлж байгаа “Өрхийн амьжиргааны чадавхийг дэмжих үндэсний хөтөлбөр”-т хамруулах зэрэг улсын хэмжээний хөтөлбөр, төслүүдтэй өөрийн үйл ажиллагаагаа уялдуулан зохицуулах, хамтран ажиллах талаар ихээхэн идэвхи, санаачлага гарган ажиллаж, тулгамдсан асуудлуудыг шуурхай шийдвэрлэх шаардлага тавигдаж байна.  

Цэргийн алба хаагчдын нийгмийн хамгааллын эрх зүйн орчин хэдий чинээ  боловсронгуй болно, тэр хэмжээгээр асуудал шийдвэрлэгдэх нь ойлгомжтой. Иймд одоо мөрдөгдөж байгаа зарим хууль эрх зүйн баримт бичгүүдийг өнөөгийн цаг үеийн шаардлага, улс орны нийгэм, эдийн засгийн хөгжилд нийцүүлэн боловсронгуй болгох шаардлагатай байна.

Монгол Улсын эдийн засаг, нийгмийг 2005 онд хөгжүүлэх үндсэн чиглэлд цэргийн албан хаагчдын нийгмийн баталгааг дээшлүүлэх, цэргийн алба хаахтай холбогдсон иргэний харилцааг боловсронгуй болгох чиглэлээр холбогдох хууль тогтоомжид өөрчлөлт оруулах асуудал тусгагдсан.

Энэ ажлын хүрээнд бид эхний ээлжинд “Иргэний цэргийн үүргийн болон цэргийн албан хаагчдын эрх зүйн байдлын тухай” хуульд нэмэлт, өөрчлөлт оруулах тухай хуульд иргэний цэргийн алба хаахтай холбогдсон харилцааг боловсронгуй болгох, офицер, ахлагч нарын нийгмийн баталгааг дээшлүүлэх  чиглэлээр зохих нэмэлт, өөрчлөлт оруулахаар талаар санал боловсруулахаар ажиллаж байна. Энэ тал дээр УИХ-ын эрхэм гишүүд маань анхаарч өгнө үү гэсэн саналтай байгаа юм. 

Хөдөөгийн анги салбаруудын тухайд, офицер, ахлагч нарыг алба хаах хугацаанд нь албан тушаалын байраар хангах боломжийг нэмэгдүүлэхийн зэрэгцээ байрны ашиглалт, үйлчилгээг зах зээлийн өнөөгийн тохирсон хэлбэрээр зохион байгуулах хууль эрх зүйн болон хөрөнгө төсвийн талаар хийх ажил  тулгамдсан зорилт болоод байна.

 Цаашид цэргийн албан хаагчдыг тэтгэвэр чөлөөнд гарсны дараа оршин суух газартаа  хувийн орон сууцтай болоход нь хөнгөлөлттэй зээл, тусламж олгуулах зэрэг арга хэмжээг авч хэрэгжүүлэх, хөрөнгө, мөнгөний асуудлыг шийдэх талаар анхаарч ажиллана. 

Ер нь цэргийн албан хаагчдын нийгмийн хамгааллыг дээшлүүлэхэд  түүнийг дэлхийн улс орнуудын нийтлэг жишигтэй уялдуулах, цэргийн албаны онцлог байдлыг харгалзан төр, засгийн бодлого болгох, зарим арга хэмжээг төр, засгийн хэмжээнд шийдвэрлэх  шаардлагатай болоод байгаа. Жишээ нь, Зэвсэгт хүчний тусгай зориулалтын цорын ганц ангийн офицер, ахлагч, гэрээт цэргүүд хамгаалалтын тусгай хувцасгүй, АК-аас өөр зэвсэг хэрэгсэлгүй шахам, тээвэр холбооны техник, шүхэр болон десантын бусад хэрэгсэл нь хуучирч муудсан байгаа. Тусгай зориулалтын үүрэг хүлээсэн дайчдын хувцас, нэг бүрийн хэрэглэлийн чанарыг сайжруулж олон улсын жишиг стандартад ойртуулах талаар ч хийх ажил чамгүй байна. Энэ асуудлаар бид ойрын хугацаанд санал, дүгнэлт боловсруулан Засгийн газарт өргөн мэдүүлж шийдвэрлүүлэх бодолтой байна. 

 Батлан хамгаалах салбарын төсвийн ангиллыг шинэчлэх, төлөвлөлт, хуваарилалтыг боловсронгуй болгох замаар бие бүрэлдэхүүний нийгмийн хамгааллыг дээшлүүлэхэд чиглэгдсэн хөрөнгө оруулалт хийх шаардлага бодит  нөхцөл байдлаас урган гарч байна. Мөн цалин тэтгэвэр, тэтгэмжийг индексжүүлэх асуудлыг ч шийдвэрлэх ёстой 

Өнгөрсөн хугацаанд батлан хамгаалах салбарын болон анги, байгууллагуудын төсвийн зарцуулалт, түүнд  тавих хяналт, шалгалт шаардлагын хэмжээнд хүрэхгүй байсан байсан нь БХИС дээр саяхан хийсэн шалгалтаас тодорхой харагдаж байна. Энэ шалгалтын дүнд дүн шинжилгээ хийж, тодорхой арга хэмжээ авахаар төлөвлөөд байна.

Нөгөө талаар хуваарилагдсан төсвөө үр ашигтай, оновчтой зарцуулж, бие бүрэлдэхүүний нийгмийн хамгааллыг  сайжруулахад  аль болохоор оновчтой  ашиглах талаар бид анхаарч ажиллах болно..  

Энэ талаар  удирдлага зохион байгуулалтын олон асуудлыг хэрэгжүүлэх боломжийг ашиглах шаардлага бий. Ашиглалтгүй байгаа байр, барилгуудын зориулалтыг нь өөрчлөн орон сууц, бялдаржуулах төв,   соёл, амралтын төв зэргийг байгуулж цэргийн албан хаагчдынхаа нийгмийн асуудлыг нь шийдвэрлэхэд зориулж  байсан арга хэлбэрийг цаашид үргэлжлүүлнэ гэж бодож байна.

Цэргийн албан хаагчдын нийгмийн хамгааллыг сайжруулах, тэдний амьдралын баталгаат нөхцлийг хангах, офицер, ахлагч нараас албаа сэтгэл хоёрдолгүйгээр хаах боломжийг бүрдүүлэхэд онцгой анхаарч, тодорхой бодлого, чиглэлтэйгээр зохион байгуулалттай арга хэмжээ авах шаардлагатай байна. Энэ асуудлыг төр, засгийн түвшинд; цэргийн дээд удирдлага, анги, салбарын түвшинд төдийгүй хувь хүн нийгмийн гишүүнийхээ хувьд өөрөө ч идэвхитэй оролцож шийдвэрлэх ёстой.  

Цаашид цэргийн шинэчлэлийг дэлхийн улс орнуудын цэргийн хэрэгт хийгдэж буй өөрчлөлт, шинэчлэлийн нийтлэг чиг хандлага, улс орны эдийн засгийн бодит боломжид нийцүүлэн түүний хөгжлийн чиг хандлагыг зөв тодорхойлон хэрэгжүүлэх шаардлагатай байна. Ялангуяа цэргийн албан хаагчдыг нийгмийн хамгааллийн асуудал цэргийн шинэчлэлийн гол асуудал хэвээр байх болно гэж үзэж байна.                         

Анхаарал тавьсанд баярлалаа. 

Д.Лүндээжанцан: Шаравдорж сайдад баярлалаа. Мэдээлэлтэй холбогдуулан асуулт асуух УИХ-ын гишүүд бүртгүүлье. Батлан хамгаалахын сайдын мэдээлэлтэй холбогдуулж албан тушаалтнуудыг танилцуулъя. Батлан хамгаалах яамны Төрийн нарийн бичгийн дарга генерал Баасанхүү, Зэвсэгт хүчний жанжин штабын орлогч дарга М.Борбаатар, Батлан хамгаалах яамны Бодлого төлөвлөлт, гадаад хамтын ажиллагааны газрын дарга хурандаа Ч.Сосорбарам, Зэвсэгт хүчний жанжин штабын орлогч, энхийг сахиулах ажиллагааны дарга хурандаа Я.Чойжамц, Батлан хамгаалах яамны Мэдээлэл хяналт, шинжилгээ үнэлгээний газрын мэргэжилтэн дэслэгч Д.Отгонболд нар оролцож байна. Одбаяр, Эрдэнэсүрэн, Мурат, Нямсүрэн, Отгонбаяр нараар асуултаа таслая. За Одбаяр гишүүн асуултаа асууя. 

Д.Одбаяр: Батлан хамгаалахын сайд болон энд хүрэлцэн ирсэн генерал офицеруудын амрыг эрье. Тэгэхээр батлан хамгаалах салбарт хийж байгаа цэргийн шинэтгэлийн зорилго, зорилтууд, авч хэрэгжүүлж байгаа арга хэмжээний талаар нилээн дэлгэрэнгүй мэдээллийг УИХ-д танилцуулж байгаад талархаж байна. Мөн саяхан Батлан хамгаалахын сайд тэргүүтэй нилээн томоохон бүрэлдэхүүн Дорнод аймагт ажиллаж ард иргэдтэй уулзаж цэргийн шинэчлэлийн бодлогыг ард иргэдэд танилцуулах, цэрэг иргэний холбоог улам ойртуулахад нилээн чухал ач холбогдолтой ажил болсон байна гэдгийг бас УИХ-ын гишүүний хувьд Дорнод аймагт ажиллаж байх үедээ ард иргэдээс сонсож байсан гэдгийг бас энд талархалтайгаар тэмдэглэж байна. 

За 7 асуулт байна. Нэгдүгээрт, өнөөдөр энэ сонин хэвлэлийн мэдээллээс гадна та бүхэнд одоо яг байгаа мэдээллээр Иракт алба хааж байгаа манай цэргийн бие бүрэлдэхүүний байдал ямархуу байдалд байна вэ. Ер нь зүгээр цагийн байдал нилээн нарийн төвөгтэй болж байгаа маягтай ойлгогдож байгаа. Энэ тал дээр УИХ-д нэмж мэдээлэх, магадгүй Их Хурлаас бас дэмжлэг авах тийм асуудлууд байгаа болов уу гэж санах юм. Энэ тал дээр хариу өгнө үү. Нэгдүгээрт. 

Хоёрдугаарт, өнөөдөр байнгын мэргэжлийн бүрэлдэхүүн одоо гол цөм нь болно гэсэн ийм асуудал нилээн яригдаж байгаа. Энэ чиглэлээр одоо хичнээн чиглэлээрээ байнгын мэргэжлийн бүрэлдэхүүнтэй болчихоод байгаа вэ. Яг одоо тийм тийм чиглэлээр энийг нэг тодорхой хэлж өгөхгүй юу. 

Гуравдугаарт, бид энэ эрх зүйн шинэтгэл, хууль эрх зүйг боловсронгуй болгох 2004-2008 оны үндсэн чиглэлд нэг хуулийн төсөл явж байгаа цэргийн байгууллагад ажиллаж байгаа энгийн хүмүүсийн нийгмийн асуудалтай холбоотой, энгийн албан хаагчдын. Энэ хуулийн төсөл ямархуу шатандаа явж байна вэ, энэ хэзээ орж ирэхээр та бүхэн төлөвлөж байна. Тэр үндсэн чиглэлд заасан хугацаандаа орж ирэх боломж байна уу. Би энийг тэр үндсэн чиглэлд туссан гэж ойлгож байгаа. 

Дөрөвдүгээрт, сая дэлхийн II дайн, дайны төгсгөл, аугаа эх орны дайны ялалтын фашизмыг ялсны 60 жилийн ой дэлхийн цэргийн түүхэнд тэмдэглэгдэхүйц томоохон баяр болж өнгөрлөө. За энэ дэлхийн II дайн фашизм болон Японы милитаризмыг бут цохисны 60 жилийн ойн эцсийн буун дуу бол манай Монгол нутагт тэр тусмаа Дорнод аймагт дуусч, энэ дайн манай нутагт төгссөн. Тэгэхээр энэ 60 жилийн ойн баярыг тэмдэглэх тал дээр Батлан хамгаалах яам ямархуу ажлыг төлөвлөж байна вэ. Одоогоор сонгогдох юм жаахан багахан байна, хугацаа богинохон байна. Энийг одоо бас хүмүүс хүсэн хүлээж байна. 

Тавдугаарт, 6 дугаар сарын төгсгөл, 7 дугаар сарын эхээр Монгол Улсын хошой баатар, Зууны нэрт зүтгэлтэн маршал Чойбалсангийн 110 жилийн ойг Дорнод аймагт тэмдэглэнэ. Энэ тал дээр БХЯ ямар ажил төлөвлөж байна вэ. Энэ 110 жилийн ойн хүрээнд төрсөн нутаг Чойбалсан суманд нь хөшөө босгох, Дорнод аймгийн нисэх онгоцны буудлыг маршал Чойбалсангийн нэрэмжит болгох, Их сургуулийн өмнөх хөшөөг засч сэлбэж янзалж, шинэчлэх гэх мэтчилэн ажлуудыг энэ 2005-2007 оны хугацаанд өөр одоо том ажлууд бий гудамж талбай байгуулах, маршал Чойбалсангийн амьдрал түүхийг харуулсан уран сайхны кино хийх гэх мэтчилэн ажлууд бий. Энэ тал дээр бодож байгаа БХЯ төлөвлөсөн ажил юу байна вэ. 

Д.Лүндээжанцан: Хугацаа болсон Одбаяр гишүүн ээ. 

Д.Одбаяр: Товчхон асууя. Энэ амьжиргааны түвшингийн судалгаа байна 2002-2003 онд хийгдсэн юм байна, энийг 2004-2005 онд хийсэн судалгаа байгаа болов уу. Зургаадугаарт. 

Долдугаарт, энэ цэргийн анги, салбарууд өөрсдийнхөө орлогыг нэмэгдүүлэхийн тулд аж ахуйн эрхлэлт нь ямархуу байна, төмс ногоо тарих, мал өсгөх энэ тал дээр мэдээлэл өгөөчээ. 

Нэг тодруулах зүйл байна. Зэвсэгт хүчний бие бүрэлдэхүүн 1990-ээд онтой харьцуулахад 2.5 дахин цөөрсөн гэсэн ийм нэг тоо явах юм, математикт 1 дахин ихэссэн гэдэг тоог бол 1-ээр үржүүлнэ гэж ойлгодог, 2 дахин ихэссэн гэдгийг бол 100 байлаа гэхэд 200 болно гэж ойлгодог. 2.5 дахин бие бүрэлдэхүүн багасна гэхээр бүр хасах руу орчих гээд байгаа юм шиг бодох юм. Энэ ямархуу тоо юм болоо. Хэрвээ 100 байж байгаад 100-г 20.0 хувиар буурсан гэвэл 80 үлдэнэ гэсэн үг, 2 дахин бага тэгэхээр нэг л тийм ойлгомжгүй тоо орсон юмуу. Энийг нягталж үзнэ биз, энэ асуулт биш ээ. За баярлалаа. 

Д.Лүндээжанцан: За Шаравдорж сайд, бусад хүмүүс хариулъя. Нэрээ хэлээд хариулаад явъя. 

М.Борбаатар: Өнөөдөр Иракийн ажиллагаанд оролцож байгаа зэвсэгт хүчний цэргийн багийн 4 дүгээр ээлж үүргээ хэвийн гүйцэтгэж байна. Yүрэг гүйцэтгэх явцад гарсан ямарваа нэгэн тийм хүндрэлтэй асуудлууд байхгүй. Цагийн байдлын хувьд хэвийн байна, өөрөөр хэлэх юм бол зөрчилтэй, бууцалдаантай, зөрөлдөөнтэй хэвээрээ байгаа боловч манай тэр Чарли баазын хувьд, манай хүмүүсийн үүрэг гүйцэтгэж байгаа байдлын хувьд хэвийн тайван амгалан байна. Бид өдөр бүр цэргийн багийн ахлагчаас мэдээ авч байгаа. 

Энд нэг зүйлийг нэмж хэлэхэд бол Чарли баазыг 9 дүгээр сард хаана гэсэн тушаал гарсан байсан. Энэ тушаал бол одоо хүчингүй болоод ямар ч байсан одоо манай цэргийн алба хааж байгаа Чарли баазыг 2006 оны 1 дүгээр сар хүртэл хаахгүй гэсэн тэнд үүрэг гүйцэтгэж байгаа цэргүүд бол үргэлжлүүлэн үүргээ гүйцэтгэнэ гэсэн ийм одоо олон улсын дивизийн тушаал гарсан байж байгаа. 

За одоогоор Польш улсын цэргийнхээ тоог 500 орчмоор хорогдуулахаар төлөвлөж байна энэ баазын хувьд гэвэл Украйн улс одоо байгаа цэргийнхээ тоог хэвээр хадгална гэсэн, Сальвадор улс 380 хүнтэй батальон илгээхээр бэлтгээд бэлтгэлдээ гарчихсан байна. Энэ батальон бол энэ сарын сүүлчээр Ерөнхийлөгчийнхөө сонгуулийн дараа Иракт ирэх юм байна. Болгар улс одоо 283 хүнтэй батальоныхоо тоог бол 367 болгож нэмэгдүүлэхээр төлөвлөөд үүнийгээ илгээхэд бэлэн болсон байна. Румын улс инженерийн батальоныхоо дараагийн ээлжийг үргэлжлүүлэн илгээхээр шийдвэр гаргасан байгаа. Латви улс 120 хүнтэй рот оруулж байгаад дараагийн ээлжинд 138 хүн болгон нэмэгдүүлэхээр шийдвэрлэсэн байна. Литви улс бол 55 хүнтэй цэргийн багаа хэвээр нь хадгална гэж байгаа. Словак улс инженерийн ротоо үргэлжлүүлэн оролцуулна. Армяни улс 46 хүнтэй тээврийн салаагаа үргэлжлүүлэн оролцоно, Норвеги улс 5, Дани улс 7 хүний бүрэлдэхүүнтэй багаа тус тус Польшийн толгойлсон олон үндэстний дивиз заставаа үргэлжлүүлэн ажиллуулахаар байгаа. Тийм учраас манай ажиллаж байгаа олон үндэстний Польшийн дивиз тэргүүлсэн баг бол хэвийн ажиллагаатай ажиллаж байна. Нэгдүгээр асуултанд хариулт дууслаа. 

Хоёрдугаар асуултын хувьд байнгын мэргэжлийн бүрэлдэхүүний хувьд бол тайван цагийн орон тоо, зохион байгуулалт, бүтцээрээ байлдааны болон тусгай үүрэг биелүүлэх бүрэн бололцоотойгоор 084 дүгээр анги буюу тусгай томилолтын батальон бүрэн бүрэлдэхүүнээрээ, 150 дугаар анги буюу энхийг сахиулах ажиллагааны батальон бүрэн бүрэлдэхүүнээрээ бэлэн байгаагийн дээр тагнуулын, холбооны, агаарын довтолгооноос хамгаалах цэргийн анги, салбарууд бол энэ одоо байнгын мэргэжлийн ангийн бүрэлдэхүүнд оролцож байгаа. 

Цаашдаа бид энэ байнгын бүрэлдэхүүн гэдэгт бол гэрээт цэргийг хамруулж байгаа, гэрээт цэргүүд өнөөдөр манайд бол 3.6 хувийн хангалттай байгаа. Өнөөдөр бид одоо 300 гаруй гэрээт цэргийн албан хаагч 9 ангид цэргийн албаа хааж байна. Саяхан Улаанбаатар хотод явагдсан сурталчилгааны ажил болон энэ удаагийн цэрэг татлагын явцад бол бид гэрээт цэргийг нэмэгдүүлэх асуудлаар арга хэмжээ авсан. Цаашид гэрээт цэргийн асуудлаар бол арга хэмжээ авах асуудал бидний өмнө тулгарч байгаа. Хариулт дууслаа. 

С.Баасанхүү: Гуравдугаар асуултыг хариулъя. Энэ цэргийн анги байгууллагад ажиллаж байгаа энгийн албан хаагчдын эрх зүйн байдлын тухай хууль гэж ийм хуулийг манайхаас санаачлаад ингээд үндсэндээ 2 жил шахуу явсан юм. Тэгээд энэ маань бол одоо өмнөх УИХ-ын нэгдсэн чуулган дээр бусад хуулиудаар зохицуулагдах учраас ийм тусгайлсан хууль гаргах шаардлагагүй гэдэг үндэслэлээр унасан. Ингээд энэ бол хаагдсан гэж ингэж ойлгож байгаа. 

Хоёр дахь асуудал нь чөлөөлөх дайны 45 жилийн ой бол энэ 9 дүгээр сарын 2-нд болох ёстой. Энэтэй холбогдуулаад өнөөдрийн мөрдөж байгаа хууль тогтоомжийн дагуу энэ ой тэмдэглэх асуудал бол БСШУЯ-ны үндсэн чиг үүрэг учраас бид бол холбогдох материалуудыг бүрдүүлж энэ яаманд өгсөн байгаа. Тэгээд энэ яам маань ойрын үед Засгийн газарт оруулж энэ асуудлыг шийдэх байхаа. Тэр дээр бол тэр ойг зохион байгуулах хорооны бүрэлдэхүүн, тэр ойн үеэр хэрэгжүүлэх улсын хэмжээнд явагдах арга хэмжээнүүд, гурав дахь нь тухайн ойг тэмдэглэн өнгөрүүлэхтэй холбогдсон зардлыг тусгасан байгаа. За энэ бол ингээд шийдэгдэнэ байх гэж бодож байна. Энийг хүлээхгүйгээр НХХЯ-ныхан маань ахмад дайчдад олгох тэр 200.0 мянган төгрөгийн асуудлыг урьдчилж оруулаад тэгээд өнгөрдөг Засгийн газрын хуралдаанаар шийдсэн. 

Ц.Шаравдорж: Би нэг асуултанд хариулъя. Ер нь өнөөдөр манай цэргийнхний тухайлбал хөдөөгийн анги, салбарт ажиллагсдын нийгмийн асуудал ихээхэн төвөгтэй байгааг сая би мэдээлэлдээ дурьдсан. Ингэж дурьдаж хэлэхээс өөр үнэхээр аргагүй байна. 27.0 хувь нь бага орлоготой, 15.9 хувь нь бол ядуу, 19.7 хувь нь нэн ядуу гэсэн ийм л түвшин үзүүлэлт гарсан л даа. Тэгэхээр өнөөдөр Монгол Улсынхаа төрийн онцгой үүргийг биелүүлж ажиллаж байгаа цэргийн албан хаагчдын маань амьдрал ийм байна гэдэг бол бидэнд ихээхэн олон зүйлийг бодогдуулж байгаа юм. Бид яам, командлалын зүгээс цэргийн албан хаагчдынхаа нийгмийн асуудлыг шийдвэрлэхийн төлөө Монгол Улсын Засгийн газар болон зохих түвшинд асуудал тавьж шийдвэрлэхийн төлөө ажиллана. Нөгөө талаасаа Монгол Улсын Их Хурал, Засгийн газар ч гэсэн энэ цэргийнхний амьдралын бодит байдлыг анхааран үзэж зохих шийдвэр гаргаж өгөх байхаа гэж найдаж байгаа. Ер нь үнэнийг хэлэхэд 47.0 хувь нь ядуу болон нэн ядуу түвшинд хамрагдсан ийм үзүүлэлт гарч байгаа. 2003 оноос хойш хоёр яамны хамтарсан ийм судалгаа хийгдээгүй. Ер нь тэгээд бид судалгаа хийх нь одоо гол уу, гарч байгаа үр дүнгийн дагуу арга хэмжээ авах нь хамгийн гол болов уу л гэж ингэж ойлгож байгаа. 

Ийм учраас бол бидний өнөөгийн байдал хүнд байна, ийм тоо баримтыг өнөөдөр хэлэхээс өөр аргагүй байна. Цэргийнхний энэ их хүнд хүчир, зарим тохиолдолд бууны амны эсрэг байж байгаа энэ хүмүүсийн амьдралын төлөө бид ер нь тал талаасаа анхаарч тодорхой арга хэмжээ авахаас өөр зориглон хөдөлж анхаарахгүй бол болохгүй байгаа юм. Би дахиад нэг баримт хэлье, сүүлийн 5 жилийн байдлаар батлан хамгаалахын хөрөнгө оруулалт бол жилээс жилд хасагдсан. Yнэнийг хэлэхэд үлдэгдлийн зарчмаар л энэ салбар санхүүжиж байгаа. Ийм учраас үнэн бодит байдал ийм байгаа учраас өнөөдөр энэ мэдээлэлд ийм баримтыг хэлж бид та нөхдийнхөө анхааралд одоо энэ байдлыг хүргэж байгаа юм. 

С.Баасанхүү: Би 7 дахь асуултыг хариулъя. Энэ цэргийн анги, байгууллагад аж ахуй эрхэлж байгаа юм байна уу гэж. Тэгэхээр манай анги болгон цөөн тооны мал, жоохон газар дээр бол ногоо тарих ийм ажлыг эрхэлж байгаа. За энэ нь яадаг юм гэхээр ерөөсөө тэр тухайн анги, байгууллагад ажиллаж байгаа байнгын бүрэлдэхүүнийг бас нэг арай хямдарсан хоол ундаар хангах энэ үйл ажиллагаанд л үндсэндээ зориулагдаж байгаа юм. Энэнээс илүү чадахгүй байгаа. Зүгээр цэргийн ангиуд дээр бас нэг Түнхэлд байгаа цэргийн ангийн түшиглээд бид цэргийн албан хаагчдынхаа хүнсний зарим хэсгийг бол хангаж байгаа юм бий. Энэнээс цааш аж ахуй эрхлэх бололцоо хязгаарлагдмал байгаа. 

Ц.Шаравдорж: Бид сая батлан хамгаалах болон зэвсэгт хүчний удирдлагаас Хэнтий, Дорнод, Сүхбаатар аймагт томилолтоор ажиллах үедээ Дорнод аймгийн цэргийн штабын дарга бидэнд танилцуулсан л даа, Дорнод аймгаас эхлэн маршал Чойбалсангийн тэр ойг тэмдэглэх, түүх дурсгалын хөшөө дурсгалуудыг бий болгох талаар бол арга хэмжээ авах гэж байгаа гэж. За бид энийг анхааралдаа авсан, энэ дээр Дорнод аймгийн төр захиргааны байгууллагуудтай манай яам, Зэвсэгт хүчний жанжин штаб хамтарч ажиллахад бэлэн байгаа. Энэ дээр бид цаашдаа боломжтой үйл ажиллагаа явагдах байхаа гэж ойлгож байгаа. 

Д.Лүндээжанцан: Эрдэнэсүрэн гишүүн асуултаа асууя. 

Б.Эрдэнэсүрэн: Баярлалаа. Шаравдорж сайд батлан хамгаалахын өөрчлөлт, шинэчлэлтийн бодлогоо нийгмийн асуудлаас эхэлж түүгээр дамжуулан шийдвэрлэх гэж байгаа нь сонсголоос тодорхой харагдлаа. Энэ бодлогыг бид сайшаан дэмжиж байна. Ингээд 3-4 асуулт байна. 

Эхний асуудал энэ цэргийн дүйцүүлэх албатай холбоотой юм. Юу гэвэл энэ цэргийн нас 25 наснаас дээш нас хэтэрсэн хүмүүс бол дүйцүүлэх хууль ёсоор бол одоо төлбөр төлөх ёстой юм байна. Сая одоо Увс аймгийн Бөхмөрөн суманд явж байхад ийм асуудлуудаар 20-30-аад залуучууд 100.0-200.0 мянга орчим төгрөгийн төлбөр төлөх тийм бичиг шаардлага авсан байна лээ. Тэгэхээр энэ асуудалтай холбогдуулж нэг ийм зүйл бодогдоод байгаа юм л даа. Энэ хил орчмын сумдад мал маллаж ажиллаж байгаа малчин залуучуудыг ерөөсөө цэргийн дүйцүүлэх албанд тооцож болохгүй юу. Яг үнэн чанартай бол эд нар чинь бараг цэргийн алба хааж байгаа юм ерөөсөө малаа байнга адуулж хариулаад, шөнө нойргүй байгаа нэг ийм юм байх юмаа. Тэгэхээр энийг бол хил орчмын сумдад бүр онцгойлон анхаараад одоо дүйцүүлэх албанд тооцож болохгүй юу. Заавал мөнгөн төлбөр төлүүлэх юмуу гэсэн энийг тодруулах гэсэн юмаа. 

Хоёрдугаар асуудал энэ орон нутагт багш, эмч үнэхээр дутагдалтай байна. Тэгэхээр эднийг дэмжлэг болгох үүднээс багш, эмчээр ажиллах хөшүүрэг болгох үүднээс багш, эмч нарыг цэргийн дүйцүүлэх албанд тооцох ийм талын бодлого чиглэл байдаг болов уу. Энэ талаар бас сонирхох гэсэн юм. 

Гурав дахь асуудал энэ хилийн цэрэгтэй холбоотой, тэгэхдээ энэ хилийн цэрэгт хуваарилах цэргүүд дээр анхаарахгүй бол сая Увс аймагт эмгэнэлтэй явдал боллоо. Тэр нөхөр маань хүүхдийн колоноор дамжиж байсан, бүтэхгүй нөхөр байсан, цэргийн ахлагч дарга нараа егүүтгэлээ. Тэгэхээр энэ цэрэг хуваарилахдаа цэрэг татлагын үед энэ хилийн цэрэгт хуваарилагдах, яг буу зэвсэгтэй харьцах хүмүүсийг сонгох асуудал дээр арай өвөрмөцөөр хандах асуудал дээр ямар бодлого байдаг юм болоо. Тэгээд хил хамгаалалт дээр ингэж ярьж байна л даа, нөгөө 1 жил бол овоо ажилдаа дасаад л газраа мэдэж байтал халагдчихдаг. Жил нь өнгөрсөн цэргийг цааш нь жаахан үргэлжлүүлээд байнгын албан хаагч болгоод яг тэр нь дээр ингээд ажиллуулдаг ч юмуу дараагийн хугацаанд нь хөлс хүч өгөөд. Ийм талын өөрчлөлт, шинэчлэлийн бодлогын талаар зүйл юу байгаа болоо гэж. 

Төгсгөлийн асуудал бол түрүүчийн Одбаяр гишүүний асуудалтай холбоотой юм. Бас Увс аймгаас санал ирээд байгаа, ирэх онд маршал Цэдэнбалын 90 насны ой болно. Энэ талаар ч та бүхэнд бодож байгаа зүйл байгаа байх, бичиг хүсэлт нь очсон байхаа гэж бодож байна. Энэ талаар та бүхэн хамтарч ажиллах байхаа гэж бодож байна. За баярлалаа. 

Д.Лүндээжанцан: За асуултанд хариулъя. 

С.Баасанхүү: Тэгэхээр энэ цэргийн дүйцүүлэх алба бол 2000 оноос хойш Монгол Улсын хуулийн дагуу зохион байгуулагдаж байгаа ийм шинэ төрлийн албаны хэлбэр байгаа юм л даа. Энэ маань бол орж байгаа хүний хувьд бол шашины болон ёс зүйн шалтгаанаар, буу шийдэмтэй харьцаж одоо энэ үйл хэрэгт оролцож болохгүй ийм ёс суртахуунтай хүмүүс нэгдүгээрт. Хоёрдугаарт бол ёс зүйн гэж байгаа, энэнд нь бид юуг хамааруулж байна гэхээр зэрэг он удаан жил гэмт хэрэг юманд холбогдож явж байдаг хүмүүс, олон жил орон шоронд байсан хүмүүс, дараа нь одоо нөгөө өөр бензин тос үнэртдэг гээд янз бүрийн улсууд бий л дээ. Энийг хамруулж байгаа юм. Тэгэхээр ийм хүмүүсийг бид энэ дүйцүүлэх гэдэгт хамруулаад ингээд цэргийн албанаас чөлөөлөөд, харин тухайн орон нутгийн засаг захиргааны байгууллагын мэдэлд энэ хүн бол 2 жил ажиллаад тодорхой үүрэг гүйцэтгээд ингээд дараагаар нь тухайн Иргэдийн хурал энэ хүнийг 2 жил боломжийн ажил үүрэг гүйцэтгэсэн гэж үзэх юм бол хуралдаад ингээд хаасанд тооцож байгаа ийм нэг хэлбэр байгаа. 

Хоёр дахь нь бол энд хамрагдаагүй ерөөсөө цох үлдсэн хүмүүс өнөөдөр байна. Өнөөдөр бидэнд байж байгаа мэдээллээр бол одоо цэрэгт татагдаад ирэх ёстой хүмүүсээс 2000 орчим хүн бол гадаад, дотоод яваад алга болчихдог юм байна л даа, хаана яваа нь бүү мэд наймаа хийгээд явж байдаг. Тэгэхээр энийг бид ингээд өөрөө ирэхгүйгээр байхгүй байгаа хүмүүсийг бүртгэж байгаад сүүлд нь та бол хүндэтгэх шалтгаангүйгээр оролцоогүй учраас одоо мөнгөн төлбөрийн хэлбэрээр та 2 удаагийн гэдэг юмуу, 6 удаагийн гэдэг юмуу цэрэг татлагад оролцоогүй учраас одоо энэ мөнгөн төлбөрийн хэлбэрээр хаах ёстой гэсэн ийм шаардлага тавьдаг юм. 

За тэгэхээр зэрэг энэ дээр бол та сая хэллээ энийг одоо бусад төрөлд хамааруулж болдоггүй юмуу гэсэн ийм асуудал бол манай хөдөөгийн хөдөлмөрчдөөс олон удаа гарч байгаа. Ийм учраас бид ойрын үед бол Иргэний цэргийн үүргийн болон Цэргийн албан хаагчийн эрх зүйн байдлын тухай хууль дээр нэмэлт, өөрчлөлт оруулахаар ингээд төлөвлөгөөнд орсон байгаа. Тэгэхээр энэ хуулийг орж ирэхэд бол таны хэлдэг энэ асуудлуудыг бид нэмж оруулж ирэхээр болж байгаа юм. Тухайлбал одоо алслагдсан сум, багт эмч, бага эмч, багш хийсэн ийм хүмүүсийг бол энэ албанд хамааруулаад ингээд одоо тэр албаар нь тооцъё гэсэн ийм хуулийн төсөл явж байгаа. Яг зүгээр малчин хүнийг ингэнэ гэсэн юмыг бол бид таниас сонсож байна, бид таны тавьсан асуудлыг сонирхож судалж, боломжтой бол энэ хуулинд оруулж болох байх гэж бодож байна. 

Ер нь бол зүгээр их олон мэргэжлийн хүмүүс ийм санал тавьдаг л даа. Тийм учраас энэнээс бас үнэхээр хөдөө орон нутагт хэрэгтэйг нь сонгохгүй бол мэргэжил болгон энд хамрах гэвэл төвөгтэй байдал учирч магадгүй л гэсэн ийм болгоомжлол байгаа. 

Д.Лүндээжанцан: Эрдэнэсүрэн гишүүний асуултанд нэмж хариулах хүн байна уу. 

С.Баасанхүү: Маршалын ой тэмдэглэх асуудлаар манайд албан ёсны санал ирсэн. Тэгэхээр бид бол хамтарч ажиллаад энэ асуудлыг шийднэ гэж бодож байгаа. Тэр ерөөсөө манай ЭМЯ, БХЯ, ХЗДХЯ-ны сайдын хамтарсан Цэргийн албанд тэнцүүлэх заавар гэж байдаг юм. Энэ заавраар л бид хүмүүсийг шалгаруулж байгаа. Зүгээр өмнө нь хэрэгт холбогдоод ингээд хэрэг төвгөө дуусгаад ингэсэн хүнийг бол өнөөдөр үнэхээр чи одоо өмнө нь хэрэг төвөгт оролцож байсан гэдэг юмуу, колонид байсан байна ийм учраас чамайг ингэж үзнэ гэх энэ нь маш төвөгтэй юм байна лээ л дээ. Энэнээс болж янз бүрийн маргаанууд цэрэг татлагын үеэр гардаг. Хүний эрхийн асуудал хөндөгдөнө тийм ээ. Би ингээд шүүх юмаа дуусгачихаад намайг зүгээр гэж яриад байхад одоо дахиад ингээд намайг хэрэгтэн мэтээр үзлээ гэсэн асуудал олон удаа гарч байсан. Тэгэхээр энэ дээр бол одоо нилээн эмзэг асуудал учраас бид бол анхаарч байна. Ер нь бол болж өгвөл ийм гэмт хэрэгт холбогдсон хүмүүсийг бол байнга одоо бид цагдаагийн байгууллагын тодорхойлолтууд авч байгаа, тэгээд тэр дээр үндэслэж л энэ асуудлыг шийдэж байгаа. Цаашдаа ч бид ингэнэ гэж бодож байгаа. Цэрэг татлагын товчоо бол тухайн орон нутгийн Тамгын газар юмуу, орлогч даргаар толгойлсон ийм комисс гарч ажилладаг. Энэ хүмүүс бол энэ 3 сайдын тушаалыг үндэслээд л хүмүүсээ сонгон шалгаруулж байгаа. Тэгэхээр зэрэг л яг тийм цэрэгт ийм хүнийг авахгүй гэсэн ийм асуудал бол үнэхээр бас одоо төвөгтэй байх л даа. Ер нь болж авч байгаа юм нь дээрээ хатуу хяналт тогтоох асуудал бол байх ёстой зүйлээ л гэж бодож байна. 

Д.Лүндээжанцан: Мурат гишүүн асуултаа асууя. 

А.Мурат: Баярлалаа. Сайдын мэдээлэлд бол энэ олон чухал зүйл хөндөгдөж, зорилгоо ингээд гаргаж тавьсан их дэлгэрэнгүй мэдээлэл болсон байна гэж үзэж байна. Зарим зүйлийг бүр тодруулмаар, улам тодруулмаар санагдаж байх юм. Тухайлбал цэргийн шинэчлэлийн асуудал дээр. Бид цэргийн шинэчлэл гэж олон жил ярьж байгаа боловч чухам ямар салбараар цэргийн шинэчлэл аль чиглэлээр хийгдэх юм, ямар үр дүнд хүрэх вэ гэдэг асуудлаар жоохон тодруулж ярихгүй бол юм бид нэг л шинэчлэл яриад байдаг. Сайд сая ярьж байна л дээ цэргийн нийгмийн хамгааллын чиглэлээр бид шинэчлэлээ голдуу явуулж байна гээд. Энэ их зүйтэй боловч өнөөдөр цэргийн нийт бүрэлдэхүүн 2.5 дахин багассан мөртлөө манай цэргүүдийн нийгмийн хамгааллын талдаа бол сая хэлж байсан сайдын мэдээлэл дээр гарч байна 60.0 орчим хувь нь гэр оронгүй явж байна гэж нийт цэргийн биет бүрэлдэхүүний. Энэ дээр тодорхой цэргийн нийгмийн хамгааллын чиглэл дээр ямар шинэчлэл, ямар алхмууд хийгдэх юм энэ дээр нэг тодорхой юмнууд сонсвол их зүгээр байхаа, тодруулж авбал зүгээр байхаа гэж бодож байна. 

Нөгөөтэйгүүр бас нэг лавлах асуудал бол энэ тэтгэвэр, чөлөөнд гарсан цэргүүд одоо насаараа өөрийнхөө бүх амьдралаа цэрэгт зориулсан, тэгээд цэргийн албан хаагч нар чинь эрт тэтгэвэрт гардаг 40 хэдэн насандаа. Тэгээд цаад талын амьдрал нь их бараан яагаад гэвэл мэргэжил нь байхгүй, насаараа цэрэгт явсан хүн буцаад нөгөө нийгмийн эмзэг бүлгийн эгнээнд орж байгаа юм л даа голдуу. Тэд нарыг сургах, цэргийн алба хаах хугацаанд бол давхар мэргэжил олгуулах хуулийн, эдийн засгийн, цэргийн чөлөөнд гарч байгаа одоо жижиг, дунд бизнес эрхэлж явах тийм чадамжийн бий болгож, хөнгөлөлттэй зээл олгоё гэж яриад байгаа тэгсэн мөртлөө одоохондоо хараахан авсан тийм хүмүүс байхгүй байх гэж бодож байна. Тэгэхээр энэ чиглэлээр зохион байгуулж байгаа ямар ажил байна вэ. Тухайлбал цэргийн алба хаах хугацаанд давхар мэргэжил олгуулах, тэтгэвэр, чөлөөнд нь гарсны дараа нь тэр амьдралд нь, өөрт нь сонирхсон бизнесийн чиглэлийн болон өөр мэргэжлийн чиглэлийн сургалт зохион байгуулах асуудал зайлшгүй тавигдах ёстой юм шиг. Энэ талаар бол төлөвлөсөн юм байна уу л гэж асуух гэсэн юм. Баярлалаа. 

Д.Лүндээжанцан: За Мурат гишүүний асуултанд хариулъя. 

С.Баасанхүү:  Тэгэхээр энэ цэргийн шинэчлэлийн асуудал их томоохон асуудал байгаа, тэгэхээр би аль болох товчхон ойлгуулахыг хичээе. Монгол Улсын шинэ Yндсэн  хуулиар бол Монгол Улс өөрийгөө хамгаалах зэвсэгт хүчинтэй байна гэсэн ийм цоо шинэ заалт бий болсон. Энэ үг бол бүхэлдээ өнөө хүртэл 70 гаруй жил явж ирсэн энэ тогтолцоог бол бүхэлд нь өөрчилсөн юм. Одоо бол бид энэ хамтарсан хамгаалалтын тогтолцоонд орж аль нэг улсын бүрэлдэхүүнд ч гэдэг юмуу ингэж үүрэг гүйцэтгэхээ больсон. Өнөөдөр бид цэвэр өөрийгөө хамгаалах концепци энэ бол нилээд олон оронд байдаг ийм хандлага л даа. Тэгэхээр энийг чиг баримжаа болгоод явж байгаа. За ингэж явахдаа бид 3 том зорилт дэвшүүлдэг юм. Нэгдүгээрт нь бол батлан хамгаалах нэгдмэл тогтолцоог бүрдүүлье. Энэ бол Монгол Улсын иргэнээс эхлээд төрийн тэргүүний хүртэлх энэ бүх шатны байгууллага, хүмүүсийн энэ талаар хүлээх хариуцлагыг одоо тодорхой болгох асуудал. Тэгээд бүгдээрээ нийлж аюулгүй байдлыг хангахтай холбогдсон ийм механизм бий болгох ёстой юм. 

Хоёр дахь асуудал нь бол зэвсэгт хүчнээ бол мэргэжлийн чиг баримжаатай, цомхон чадварлаг болгоно гэсэн ийм зорилт дэвшүүлсэн. Энэ дээр бид бас нилээдгүй ажил, аль алинд нь нилээд их хэмжээний ажлуудыг хийсэн гэж үзэж байгаа. Цэргийн алба хаах дүрэм, журам өөрчлөгдлөө, хуучин бол ганцхан бүх нийтээр цэргийн алба хаадаг байсан бол өнөөдөр цэргийн албыг офицерийн алба, ахлагчийн алба, байлдагч, түрүүчийн алба, гэрээт алба, дүйцүүлэх алба гээд энэ бол цоо шинээр бий болсон зүйл. Тэрнээс гадна зэвсэгт хүчний үүрэг бүтэц, зохион байгуулалт бол бүхэлдээ өөрчлөгдсөн. Зүгээр хийгдэж байгаа ажлууд нь бол мэдээж хэрэг одоо голцуу нилээд хасах танах чиглэлдээ хийгдсэн гэдгийг энд бас дурьдмаар байна. Зүгээр ер нь бол 800 гаруй офицер, ахлагч, 1300 гаруй цэргийн албан хаагчийг бол одоо сүүлийн жилүүдэд бүтэц, зохион байгуулалтаар одоо хорогдуулсан. Тэгэхээр энэ бол их хэмжээний манай хувьд ихээхэн том тоо байгаа. За эний цаана бол 2000 гаруй хүний амьдралын асуудал цуг шийдэгдэж байгаа гэдгийг энд бас дурьдахыг хүсч байна. 

Нөгөө нэг зүйл нь бол энэ өнөөдөр шинээр бий болсон, өнөөдөр бол дайн байлдаан гэхээсээ илүү бид өөр олон төрлийн аюул заналтай учирч байгаа терроризмоос эхлүүлээд, байгалийн гамшиг, ослоос эхлүүлээд. Тэгэхээр энийг одоо тэмцэх, эний эсрэг зохион байгуулалттай байж байх ийм тогтолцоог бас бүрдүүлэх гэсэн ийм чиглэлээр гурав дахь чиглэл нь бол энэ шинэчлэлүүд бол хийгдсэн юм. 

За ингээд энэнээс илүү тодорхой зүйлүүдийг таньд бид тусгайлан өгөхөд бол бэлэн байна, хэрвээ таныг сонирхвол гэж бодож байна. 

Хоёр дахь асуудал энэ тэтгэвэрт гарсан албан хаагчдын тухай бол үнэхээр санаа зовоосон асуудлыг та хөндлөө. Бид бол жилд 120 орчим хүнийг тэтгэвэр, чөлөөнд гаргахаар энэ улсын төсөвт ингэж сууж өгдөг юм. Энэ нь бол сүүлийн үед их нэмэгдэж байгаа. Ялангуяа сүүлийн хэд хоногт маш хүнд байдалд ороод байгаа, яагаад гэхээр тэр Цэргийн албан хаагчийн тэтгэвэр, тэтгэмжийн хууль өнөө маргаашгүй Их Хуралд орж тэр нэг өгдөг тэтгэмжийг хасах юм гэнэ ийм шуугиан их явсан. Бид сая хилээр явсан маш олон тооны хүн нэмж өргөдөл өгч байна, гарсан 120-иор төсөвлөгдсөн байдаг гэтэл одоо 200 гараад явж байгаа. За яахав энэ гарлаа гэж бодоход цаана нь бол алба хохирох, эцсийн эцэст хэн алба хаах вэ гэдэг асуудал, хэн хил манах вэ гэдэг асуудал хүртэл энэ дээр гарч ирдэг юм л даа. Өмнө нь бас ийм юм гарч ирээд ингээд Их Хурлаас тодорхой хариу өгөөд энэ намжиж байсан, одоо сая нэг ийм хуулийн төсөл орлоо гэдэг сургаар бол энэ асуудал бас гарч л байна. 

Тэрнээс гадна таны хэлсэний дагуу бид гарч байгаа хүмүүстээ Батлан хамгаалахын их сургуулийг түшиглээд давхар мэргэжил олгох ийм курс, дамжаануудыг хичээллүүлж байгаа энд 200-гаад хүнийг өнгөрсөн жилүүдэд хамруулсан байгаа. Цаашдаа ч бид бас хамруулна. Тэрнээс гадна зээл, тусламж авах, газар авахад нь бид ямар нэг хэмжээгээр тус дэм үзүүлж байгаа. Гэхдээ өргөн хэмжээгээр хийхэд хүндрэлтэй юмнууд байгаа. 

Батлан хамгаалахын их сургууль дээр бол үндсэндээ бид бол хуучин дан ганц цэргийн мэргэжил бэлтгэдэг байсан бол өнөөдөр иргэний болон цэргийн ийм хосолсон мэргэжлийг бэлтгэхийг хичээж байна. Энэ хэрвээ зүгшрээд явах юм бол цаашдаа гарч байгаа хүмүүс маань өөрөө бас энгийн иргэний мэргэжилтэй байх ийм бололцоо бол нээгдэж байгаа юм. 

Ц.Шаравдорж: Нэг зүйлийг нэмье. Сая эрхэм гишүүн Муратын ярьсан дээр нэг зүйлийг бас хэлэх нь зүйтэй болов уу гэж бодож байна. Ер нь энэ офицер, ахлагчдын цэргийнхний тэтгэвэрт гарч байгаа асуудал бол үнэхээр их олон тийм нийгмийн асуудлыг дагуулж байгаа юм. Өнөөдөр дунд шатны офицер 45 настайд, ахлах офицер гэхэд 50 настайдаа, генерал дээд тушаалтан бол 55-аас гарч байгаа 5 жилийн сунгаж болно гэж  байгаа. Yнэнийг хэлэхэд ид өөрийнхөө ажил мэргэжилдээ жагсаж жигдэрч, өөрийнхөө хүчийг улс эх орондоо өгөх тэр нас нь дээр нь өнөөдөр тэтгэвэрт гаргачихаж байгаа байхгүй юу. 

Нөгөө талаасаа эдгээр хүмүүсийн цаана гэр бүлийн доод тал нь 4, тэгээд 7,8 хүн хамт одоо тэтгэвэрт гарч байгаа. Би түрүү нь хэлсэн цэргийнхэн бол тушаалаар явдаг. Өнөөдөр Өмнөговийн хилийн цэргийн хороонд ажиллаж байхад маргааш Дорнодод очоо тушаалаа, тэр офицер, ахлагчийг дагаад тэр гэр бүлийн хүн, хүүхдүүд нь, ялангуяа хамгийн их эмзэглүүлж байгаа асуудал бол хүүхдүүдийн хичээл сургуулийн асуудал байгаа. Өнөөдөр үнэнийг хэлэхэд цэргийнхний, хилийнхэн ч адил тэр хүүхдүүдэд бүхэл бүтэн бүлэг хичээлгүй, сургуульгүй хүмүүс бий болж ёстой л өөрийнхөө бор зүрхээр л жишээ нь одоо Дорнодын хороонд байгаа, цэргийн ангид байгаа офицер, ахлагч хотод нэг хүн гуйгаад танил тал юу байдаг юм аль боломжоороо л өөрийнхөө хөөрхий хичээл зүтгэлээр нэг хүүхдээ сургах гэж оролддог. Yүнийг төрөөс анхаарч байгаа юм үнэхээр алга байна. 

Болдогсон бол өнөөдөр тэр анги, байгууллагын дэргэд бага ангийн бага анги, дунд ангийн дунд анги хичээлийн хүүхдийн тоог харгалзахгүйгээр 10 бол 10, 20 бол 20 хүүхдийн сургуулийн зориуд анхаарал тавьж байгуулж өгмөөр байна. Энэ мэтийн ихээхэн тийм эзмэг асуудал энд байгаа юм. Ийм учраас нийгмийн асуудал, ялангуяа цэргийнхний энд бол ерөнхий зориулалтын цэрэг ч, хилийн цэрэг ч, өөр бусад тушаалаар явдаг хүмүүсийн ахуй амьдралын их тийм цогц асуудал байгаа гэдгийг манай хууль тогтоогчид эрхэм гишүүд маань анхааралдаа авч цааш цаашдаа энэ салбарын чиглэлээр хууль санаачлах, асуудал оруулж ирэхэд дэмжиж тусалж, тэр бидний зовлонг ойлгож хуулийн хэмжээнд, хууль тогтоомжийн хэмжээнд баталж тийм зохих хууль эрх зүйн үндсийн бүрдүүлж өгөөчээ гэж би энэ дашрамд хүсч байгаа юм. Баярлалаа. 

Д.Лүндээжанцан: За Нямсүрэн гишүүн асуултаа асууя. 

Р.Нямсүрэн: Баярлалаа. Мэдээллээс үзэхэд цэргийн шинэчлэл, түүний эрх зүйн орчин, цэргийн албан хаагч офицерууд, ахлагчид, түүний гэр бүлийн хүрээнд нийгмийн хамгааллын ажлыг сайжруулах чиглэлээр нилээд юм хийхээр төлөвлөж байгаа юм байна гэж ингэж ойлголоо. Yүнтэй шууд холбоотойгоор сая Мурат гишүүн бас асууж байна, ер нь өнөөгийн ажиллаж байгаа цэрэг, офицер, ахлагчдын нийгмийн асуудлаас гадна өмнө нь тэтгэвэр, чөлөөндөө гарсан цэргийн албан хаагчдын асуудалд бас анхаараасай гэсэн ийм саналыг хэлье. Миний сонгогдсон тойрогт Түнхэлийн 072 дугаар анги гэж байж байгаад хоёр жилийн өмнө хаагдсан юм байна. Тэнд ажиллаж байгаад тэтгэвэр чөлөөндөө гарсан зарим ахмадууд орон сууцны асуудлаар тухайлбал надад хандаж өргөдөл хүсэлт өгсөн. Энийг би танай холбогдох яаманд уламжилъя. Ийм юмнуудыг цаашдаа анхаарах нь зүйтэй юм байна гэсэн ийм санал хэлье. 

За ингээд ганц хоёр асуулт байна. Энэ зэвсэгт хүчний маань шинэчлэлийн байдал чухал ямар байгаа юм бэ, олон улсын түвшинд ярихаа болъё л доо. 1990 онтой харьцуулахад, 2000 онтой харьцуулахад ер нь одоо сайжирч байна уу, хэвээрээ байна уу, ер нь муудаад байна уу гэдэг ийм асуудлыг сонирхож байна. 

Хоёрдугаар нь асуулт гэрээт цэргийн албыг орон нутагт яаж зохион байгуулж байгаа юм бэ. Хуучин цэрэг, иргэний хамгаалалт гэсэн нэгдсэн нэг томъёололтой байхад энэ өнөөгийн яригдаад байгаа гамшгаас хамгаалах ажилтай нилээд уялдуулж байсан, орон нутгийн бүтээн байгуулалттай нилээд холбож байсан. Одоо энэ гэрээт цэргийн албыг орон нутагт чухам юу хийлгэж байвал зохимжтой юм бэ. Энэ талаар бодвол нэг дүрэм горим байдаг байх л даа. Энэ дээр одоо анхаармаар юм бол энэ гамшгаас хамгаалах энэ ажил нэгэнтээ тусгаарлагдчихлаа энэнтэй нилээд уялдуулах юмсан гэсэн ийм санал байгаа. Энэ талаар юу бодож байна вэ гэж асууж байгаа юм. 

Хоёр дахь асуудал энэ төсөв санхүүтэй холбогдсон асуудал юм даа. Надыг орон нутагт ажиллаж байхад орон нутагт зохион байгуулагддаг цэргийн бэлтгэл үүрэгтнүүдийн бэлтгэл сургуулилт гээд том том арга хэмжээнүүд зохиогддог. Энэний төсөв хөрөнгийн асуудал аймгийн Засаг дарга, түүний төсөв хөрөнгө дээр тохогддог байсан. Одоо энэ Батлан хамгаалахын сайдын багцад энэ талаар хөрөнгө хэр зэрэг тусгагдаж байгаа бэ. Энэ чухал ажил юм байна лээ, орон нутагт байхад л харж үзсэн юмаа ярьж байна л даа би. 

Төгсгөлийн асуулт, манай тойрог Түнхэлд Батлан хамгаалах яамны Шонхор зуслан гэж том зуслан бий. Энэ зуслан үндсэндээ ажилгүйгээр 10-аад жил болж байна, маш их сайхан материаллаг бааз, үнэтэй хөрөнгө байгаа. Өнгөрсөн жил Иракт явсан цэрэг түүний гэр бүлийнхнийг очсоныг эс тооцвол ерөөсөө ашиглалтгүй байгаа юм. Энийг ерөөсөө нөхөд минь хоорондоо ярилцаж байгаад энэ бодвол төрийн өмч гэж явдаг байх, энийг орон нутгийн өмчид шилжүүлчихвэл орон нутаг харин тэрийг чинь ашиглах тийм боломж бидэнд байна, орон нутаг тийм санал тавьж байгаа. Энийг нэг бодож эргэж харж үзээчээ гэсэн ийм санал асуулт маягийн 3-4 юм байна. Баярлалаа. 

Д.Лүндээжанцан: Одоо Нямсүрэн гишүүний асуултанд хариулъя. 

С.Баасанхүү: Таны нэг дэх энэ шинэчлэл хийгээд хэдэн жил боллоо, энэ ямар янзтай явж байна гэнэ. Тэгэхээр нилээд их хэмжээний өөрчлөлтүүд бол хийгдсэн. Тэр цэргийн зэвсэгт хүчний энэ хэмждэг хэмжүүр нь бол үүрэг гүйцэтгэх чадвар л байдаг юм. Тэгэхээр зэрэг өнөөдөр бид 500 гаруй албан хаагчаа гадаад оронд үүрэг гүйцэтгүүллээ. Энэ бүхэн бол тодорхой хэмжээний үнэлэмжтэйгээр ирсэн. Ийм учраас манай зэвсэгт хүчний бүрэлдэхүүн бол үүрэг гүйцэтгэх чадвар бол хэвээрээ байгаа гэж хэлэх боломжтой гэж үзэж байна. Өнөөдөр Афганд үүрэг гүйцэтгэж байна, Иракт үүрэг гүйцэтгэж байна, Конгод үүрэг гүйцэтгэж байна, Суданд үүрэг гүйцэтгэж байна, Баруун Сахарт үүрэг гүйцэтгэж байна. Тэгэхээр энэ хүмүүсийн маань үүрэг гүйцэтгэж байгаа чадварын хэмжээ бол бусад орноос доор орохгүй байгаа. 

Зүгээр шинэчлэлийн шууд харагддаг зүйл нь бол зэвсэг, техникийн шинэчлэл байгаа юм. Тэгэхээр эний хувьд үнэхээр бидний хувьд бол ингээд нийтэд харагдахаар юмнууд бол харагдахгүй байгаа байх. Гэхдээ бид бол өнөөдрийн хэмжээндээ зохицуулаад энэ жижиг салбарын үйл ажиллагаатай холбогдсон шинэчлэлүүдийг бол тодорхой хэмжээгээр хийж байгаа. 

Хоёр дахь асуудал тэр та тэр дүйцүүлэх албыг асууж байна. Тэгэхээр дүйцүүлэх албаны хувьд бол бид урьдын адил энэ онцгой байдлын газар гэж бий болсон. Энэ бидний хувьд энэ хүмүүс маань үүрэг гүйцэтгэдэг энэ тогтолцоо бол хэвээрээ байгаа, цаашид ч бас энэ үүргийг гүйцэтгэнэ. Тэгэхээр тухайн орон нутгийн засаг захиргааны шаардлага, хэрэгцээгээр энэ нөхдүүд бол үүргээ гүйцэтгэх юмаа. Энэ дээр бол ямар нэгэн өөрчлөлт гараагүй гэж хэлэх байна. 

За тэр цэргийн бэлтгэл үүрэгтний сургалтыг та хэллээ, өөрөө одоо энийг амсч явсан хүн учраас сайн мэдэж байна. Тэгэхээр өнгөрсөн жилээс бид нэг 50.0 орчим сая төгрөг энэ Батлан хамгаалах сайдын багцад суугаа, тэрийгээ бид 2-3, 2-3-аар нь бүх аймгууддаа хуваарилаад энэ сургалтыг бол зохих хэмжээгээр нь хийж байгаа. 

Ц.Шаравдорж: Эрхэм гишүүн Нямсүрэнгийн зарим асуултанд хариулъя. Зүгээр ер нь манай цэргийнхний хувьд бол энэ орон сууц, орон байрны асуудал үнэхээр хүнд асуудлын нэг. Ийм учраас цэргийнхний нийгмийн асуудал дотор энэ гол байр суурь эзэлнэ. Яам, командын зүгээс энэ дээр үнэхээр онцгой анхаарахгүй бол болохгүй асуудал гэж ингэж бодож байгаа. Өнөөдөр үнэнийг хэлэхэд миний гар дээр гэхэд л 1700-гаад хүн байр, орон сууцны, гэр өгөөч, байрны нөхцөл сайжруулж өгөөч гэсэн тийм санал хүсэлтээ гаргаад ирчихээд байгаа. Yүнээс үзэхэд бол энэ их том бөгөөд хүнд асуудлаа гэдэг нь та нөхдөд ойлгогдож байгаа байх. Батлан хамгаалах яам, Зэвсэгт хүчний жанжин штабаас бол цэргийн албан хаагчаас, үүнээс офицер, ахлагчдын энэ орон сууцны асуудлыг шийдэхийн төлөө бол өөрөөс шалтгаалах санал санаачлагаа ч гарна, нөгөө талаасаа улсын төсвийг баталж өгөх үед төрдөө хандаж бид бол тодорхой асуудал тавина гэж бодож байгаа. Yүнийгээ бүхий л асуудлыг судалж үндэслэлтэйгээр тавина. Тэр үед манай УИХ-ын эрхэм гишүүд маань бас биднийг ойлгож туслаачээ гэж энэ дашрамд хүсье. 

За Шонхор зуслангийн хувьд бол энэ жилдээ нэг ээлжиндээ 260-аад хүн хүлээж авах чадвартай ийм зуслан. Ашиглалтгүй байгаа гэдэг бол энэ үндэсгүй зүйл. Өнгөрсөн онд гэхэд бид Ирактаас ирсэн ээлжийнхээ цэргийн албан хаагчийг гэр бүлтэй нь бараг 360 гаруй хүнийг бол тэнд авсан. Тэр их хүнд нөхцөлд ажиллаж байсан хүмүүсийн алжааллыг тайлах, тэр стрессийг тайлах бол тодорхой тийм арга хэмжээ авахаас өөр аргагүй байсан. Бид цаашдаа бол энэ Шонхор зусланг ашиглана. Ийм учраас бол орон нутгийн өмчид шилжүүлэх тухай асуудал бол энд гарахгүй болов уу гэж бодож байна. 

Ер нь үнэнийг хэлэхэд өнөөдөр зэвсэгт хүчний объектуудыг орон нутгийн өмчид авъя гэсэн санал их ирж байгаа. Түрүүчээс нь бол жишээ нь одоо ашиглалтгүй байна, манай объектуудыг авчихаад ашиглахгүй хаячихаад тэгээд нэг тийм балгас болгочихоод байна, Налайхад тийм асуудал бий, Говьсүмбэрт бий, өөр ч олон газарт байгаа. Ийм учраас бид энэ объектуудаа өөрийнхөө хэмжээнд зохих хэмжээгээр нь ашиглах хариуцлага байгаа байх, нөгөө талаасаа хэрвээ тийм актлагдаж байгаа, шилжүүлэх шаардлагатай зүйлийг бол бид зохих хэмжээгээр зориулалтын өөрчлөөд нийгмийн асуудал руу шилжүүлж ашиглана гэсэн бодлоготой байгаа шүү. Ийм учраас Шонхор зусланг бол Сэлэнгэ аймгийн орон нутгийн өмчид шилжүүлэх тухай асуудлыг БХЯ-ны зүгээс тавихгүй, тийм санал гарвал бид дэмжихгүй гэдгийг хэлье. 

Д.Лүндээжанцан: За Отгонбаяр гишүүн асуултаа асууя. 

С.Отгонбаяр: Баярлалаа. Тэгэхээр мэдээлэл хийж байгаа сайд, түүний багийнханд амжилт хүсье гэж бодож байна. 

Цэргийн шинэчлэлийн, зэвсэгт хүчний шинэчлэлийн хүрээнд бол нилээдгүй ажлууд хийгдэж байгаа юм байна гэж мэдээллээс ойлгож байна л даа. Yүнтэй холбогдуулаад цэрэг, зэвсэгт хүчний анги нэгтгэлүүд, түүний харъяа байгууллагууд, тухайлах юм бол цэргийн зэвсэг, техникийн хангалтууд сүүлийн үед ямархуу хэмжээнд байдаг юм болоо, хангагддаг юм бол, төсөв хөрөнгө нь мэдээж хомсдолтой байгаа энэ үед хүндрэлтэй асуудлууд байдаг байх. Зүгээр нэг дэх үеийн, хоёр дахь үеийн цэргийн техникийн асуудлууд бол нилээдгүй нөөц танайханд байдаг гэж сонссон юм байна, тухайлах юм бол олон зуун танк гэх зэргийн үүргээ гүйцэтгэсэн ийм техникүүд байдаг. Энийг бол тодорхой хэмжээгээр бас гадаадад сонирхож байгаа улс орнуудад экспортын журмаар гаргаж цэргийнхээ зэвсэг, техникийг шинэчлэх тал дээр нилээн бас хамтын ажиллагааг өрнүүлэх ийм асуудал яригдаж байсан гэж сонссон юм байна. Тухайлах юм бол цэргийн шинэчлэлийн хүрээнд 1996 оноос хойшхи ажиллаж байсан Дорлигжав сайдын үед бас энэ чиглэлийн зэвсэг техникийг тодорхой хэмжээгээр ашиглаж үргүй явагдаж байгаа, ашиглахгүй байгаа зэвсэг техникийг тодорхой хэмжээгээр эргэлтэнд оруулж байсан асуудлууд байдаг гэсэн. Өнөөдрийн байдлаар миний сонссоноор бол 600 орчим танк ашигладаггүй, ингээд нөөцөд хадгалагдаж байдаг ийм асуудал байдаг гэсэн. Сонирхож байгаа гадаадын улс орнууд байдаг, аваад сэргээгээд оронд нь сүүлийн үеийн гурав дахь үеийн гэдэг юмуу тийм цэргийн зэвсэг, техникээр хангах ийм бололцоо нөхцөл маш их байгаа гэсэн ийм саналуудыг тавьж байсан гэж сонссон юм байна. Энэ хүрээнд ямархуу асуудлууд та бүхэн төлөвлөж хийж байгаа юм. Нэгэнтээ одоо ингээд хэвтэж байгаа зэвсэг, техникийг тодорхой хэмжээгээр цэргийн шинэчилсэн техник, зэвсгээр солих, эргэлтэнд оруулаад зэвсэг, техникээ шинэчлэхэд зориулж болдоггүй юмуу гэсэн ийм асуулт байх юм, нэгдүгээрт. 

Хоёрдугаарт, энэ саяхан гэрээт цэргийн мэдээж хэрэг бас энэ зэвсэгт хүчний шинэчлэлтэй холбогдсон ажлын хүрээнд явагдаж байгаа болов уу гэж ойлгож байгаа юм л даа. Гэрээт цэргийн албан хаагчдыг бас цэрэгт татаад ингээд явж байгаа зүйлүүд бол саяхан өнгөрсөн 4 сарын сүүлээр байна уу даа бид нарыг сонгуулиар явж байхад холбогдох дүүрэг, бас нэг аймаг хэлтсүүд орон нутгийн засаг захиргаа, цэргийн хэлтсүүд зохион байгуулаад явж байсан л даа. Энэ өнөөдөр ямархуу хэмжээний эзэлхүүн, байрыг, тоог эзэлж байгаа юм бэ. Мөн төсвийн хэмжээнд ямархуу тийм хэмжээний зарцуулалт энд гарч байна вэ. Цаашдаа цэргийн шинэчлэл гэдэг хүрээндээ энэ гэрээт цэргийн албан хаагчид болон бусад холбогдох энэ чиглэлийн арга хэмжээнүүдийг яаж авч хэрэгжүүлэх гэж байгаа вэ. Ер нь бол цэрэг дайчид гэхээсээ илүү гэрээт цэргийн бусад улс орнуудтай харьцуулж байхад энэ чиглэл рүүгээ нилээн давамгай орчихсон байдаг юм шиг байна лээ. Энийг түлхүү анхаарах тийм цаашдын авч хэрэгжүүлэх гэж байгаа бодлого ямархуу байгаа юм бол энийг сонирхох гэсэн юм. 

Дараагийн нэг асуудал нь энэ цэргийн орон сууцны, нийгмийн хангамжийн асуудлууд байна л даа. Тухайлах юм бол энэ мэдээлэлд дурьдагснаар бол албан тушаалын орон сууцаар хангасан асуудал 1204 байна гээд ингээд заасан байгаа. Албан тушаалын гэхээрээ зэрэг ахлах офицерууд юмуу анги, нэгтгэлийн захирагч нарт хуваарилж олгож байгаа орон сууцууд байдаг гэж ойлгох юмуу, эсвэл цэргийн үүрэг гүйцэтгэж байгаа албан хаагчдын хувьд байх юмуу гэдэг, орж байгаа юмуу гэдгийг бас нэг тодруулж өгөөчээ гэж байгаа юм. Албан тушаал гэхээр зэрэг ахлах офицер буюу албан тушаалтангууд нь байр аваад байдаг, жирийн дунд зэргийн офицер, ахлагч нар болохоор орон байр, нийгмийн асуудалд хамрагддаггүй ийм асуудал байна уу, үгүй юу гэдгийг тодруулж өгөөчээ гэж хэлэх гэсэн юм. 

Орон сууцтай холбогдоод дахиад нэг асуудлыг тавихад бол 10 гаруй жил манай сонгогдсон тойрогт юмаа Налайхад байдаг тэр хуучин 135 дугаар анги гэж байсан одоо өөр болсон юм шиг байна лээ. Тэр ангийн бас офицер, ахлагч нар Оросын цэргийн нисэх хүчний офицер, ахлагч нарын ажиллаж амьдарч байсан хотхон байж байгаа бүхэл бүтэн. Тэр байшингийн дунд 7-8 байшин өнөөдөр ашиглагддаггүй 10 гаруй жил болсон. Энийг бол тодорхой хэмжээгээр ашиглах юм болов уу гээд Батлан хамгаалах яаманд орон гэргүй нийгмийн асуудлаа шийдэж чадаагүй олон албан хаагч байж байгаа. Энэ хүрээнд надад ч гэсэн бас танай яамны тэр анги, салбаруудын хүмүүс 2 ч анги байгаа тэнд, хүсэлт тавьдаг юм. Орон гэрээр хангаж өгөөчээ одоо бид нар цэргийн албан хаагч нар үнэхээр цалин мөнгө, төсөв мөнгө хүрэлцдэггүй, нийгмийн асуудал тодорхой хэмжээгээр шийдэгддэг юм ерөөсөө байдаггүй хүсэлт тавьдаг, үнэхээр тийм боломж байхгүй байна. Тийм учраас бид нарын ажил амьдралд тус дэм болоочээ гэсэн хүсэлтүүдийг тавьдаг учраас би энэ байшингуудыг бололцооныхоо хэрээр төсөв мөнгийн тусгаад, төсвийн гадуурх эх үүсвэр юу байдаг юм тэрнээсээ бас санхүүжилтийг гаргаад тодорхой ажил зохион байгуулаад явуулчих юм болов уу гээд нилээн олон жил харлаа. Ямар ч байсан өөрийнхөө балансад байлгаад байдаг, ашигладаггүй, улам тоногдоод нураад ер нь тэгээд балгас болохоос илүүтэйгээр өшөө нэмэгдээд тоногдоод байхгүй болоод байгаа юм. Дээрээс нь тэр байшингууд нь хэн дуртай нэг хүнд нь 5-10 сая төгрөгөөр худалдаад балгас болсон байшингийн туурь нь байж байхад улам одоо нэмээд өшөө тоноод байх жишээтэй. Одоо гэхэд 5 давхар байшингийн буулгаад зогсож байгаа юм. Тэгээд тэрийг хэн ч ашиглаж чадахгүй хаягдах тийм байдал руу орчихож байна л даа. Энэ талын асуудлыг яагаад зохицуулж болдоггүй юм болоо, Төрийн өмчийн хорооны мэдэлд юмуу, эсвэл орон нутгийн засаг захиргаанд ... 

Д.Лүндээжанцан: За нэмж өгье. 6 минут болчихоод байна. 

С.Отгонбаяр: Баярлалаа. Одоохон дууслаа. Тэгээд энэ асуудлыг тэр орон сууцных нь хүрээнд бол бид нар аж ахуйн аргаар тэрийг хэрвээ танайх өөрийнхөө мэдлээс өмчийн харъяаллаас гаргаж өгөх асуудлыг шийдэх юм бол энэ офицер, ахлагч нарыг тэнд ажиллаж амьдарч байгаа танай салбарын хүмүүсийг тодорхой хэмжээгээр нийгмийнх нь асуудлыг шийдэх ийм бололцоо нөхцөл бүрдүүлж болох юмаа гэж үзэж байгаа. Энийг та бүхэн ямархуу байдлаар шийдэж өгөх юм бэ, тэрийг бас сонирхох гэсэн юмаа. 

Дараагийн нэг асуудал энэ 60 жилийн ойтой холбогдуулаад дайны үед ардын албанд ажиллаж байсан хүмүүст нэг удаагийн нөхөн төлбөр буюу тэтгэлэг тийм боломж нөхцөл ямархуу байгаа юм бэ гэдгийг лавлая. Ийм зүйлүүд байна. Баярлалаа. 

Д.Лүндээжанцан: Отгонбаяр гишүүний асуултанд хариулж байна. 

С.Баасанхүү: Нэг дэх асуудал нь зэвсэг, техниктэй холбоотой асуудал та хөндлөө. Тэгэхээр би түрүү цухас дурьдсан. Yнэхээр одоо цэргийн шинэчлэлийн хүмүүст харагддаг энэ хэсэг нь бол зэвсэг техникийн асуудал байдаг. Тэгэхээр энэ дээр бид нэг мөр асуудлыг шийдэх эдийн засгийн бололцоо Монгол Улсад байдаггүй. Тийм учраас бид бол жилд 300-400 орчим сая төгрөгийн төвшинд асуудлыг шийдэж явж байна. Энэвгээр юу шийддэг юм гэхээр зэрэг орчин үеийн ялангуяа терроризм, жижиг салбарын бүлгүүдийн үйл ажиллагаа явуулахад шаардагдах ийм дуудлагын зэвсэг, түүний дагалдах хэрэгслүүд, бие хамгаалах хэрэгсэл тухайлбал одоо борооны жилет ч гэдэг юмуу ийм ийм юмсуудыг бид өнөөдөр бас тодорхой хэмжээгээр хангаад явж байгаа. Энэ эд хэрэгслүүд маань үндсэндээ өнөөдөр гадаад оронд үүрэг гүйцэтгэж байгаа манай хүмүүс хэрэглэж байгаа учраас өнөөдөр бидэнд бол айхтар нүдэнд харагдахгүй байгаа байхаа. 

Бусад том зэвсэг, техникийн хувьд бол жишээ нь радио станцын нэг станц гэхэд 5 тэрбум төгрөг гэж ярьдаг учраас тэрийг бол бид ойрын үед шууд шийдэх боломжгүй. Тэгэхдээ бид бол ОХУ-тай 5.0 сая долларын шинэ төрлийн зэвсэг хэрэгсэл авахаар тусламжийн шугамаар гэрээ контрактууд хийгдсэн, ингээд энэ жилд бид хийчих болов уу гэж бодож байна. За Энэтхэг улстай, Турк улстай энэ зун гэхэд бас тодорхой хэмжээний GPS, лазерийн төхөөрөмжүүд орж ирэхээр бэлтгэсэн байгаа. Бельгитэй, Солонгостой, Хятадтай гээд ийм улсуудтай гэрээ контрак юмнууд хийсэн. Энэ юмнууд ямар нэг хэмжээгээр орж ирнэ, тэгэхдээ энэ маань том хэмжээний биш түрүү хэллээ, жижиг салбаруудын үйл ажиллагаанд зориулсан юмаа. 

За та мөн хөндөж байна энэ олон тооны танк, хэрэгслүүд бол байгаа гэж, үнэхээр тийм байгаа. Бид 1999 оноос хойш Засгийн газарт энэ асуудлыг оруулаад зөвшөөрлөө авчихсан. Ингээд бас тодорхой хэмжээний энэ илүүдэлтэй, бид чинь тоогоо хассан гэж түрүү хэлсэн энэтэй хамт хасагдчихаад бас боломжийн үүрэг гүйцэтгэхээр ийм юмнууд хадгалагдаж байгаа. Тэгээд энийгээ одоо ингэж борлуулаад оронд нь шинэ төрлийн юм болгоё гэсэн ийм асуудал манай түвшинд бол шийдэгдсэн, Yндэсний аюулгүй байдлын зөвлөлөөр хэлэлцээд, Засгийн газар тогтоолоо гаргаад. Харамсалтай нь энийг нөгөө тал маань зөвшөөрдөггүй, өөрөөр хэлбэл ОХУ-аас өмнө нь хийсэн бүх контрактууд дээр нэг өгүүлбэр байдаг тэр нь юу гэхээр энийг ямар нэгэн тийшээ болгох тохиолдол болгонд одоо Оросоос зөвшөөрөл авна гэсэн. Тэгээд энэ маань одоо тээг садаа болоод ингээд болдоггүй. Бид 2002 онд нэг цөөн тооныхыг контракт хийгээд өгөхөөр ингээд бэлтгэсэн боловч одоо хүртэл тэр нь ингээд хадгалаатай хэвээрээ л байж байгаа. Яагаад гэхээр нөгөө талаас зөвшөөрөл өгдөггүй. Тэгэхээр энэ шийдэгдэх юм бол цаашдаа бол таны хэлдэг энэ юм хийгдэнэ. Гэхдээ одоо танк, битерийн хувьд бол зөвхөн Африкийн цөөн тооны оронд л өгөх боломжтой өөр газар бол энийг дахиж буцааж эргэж явах тийм юм байхгүй учраас их төвөгтэй бас ийм юм бий. 

За хоёр дахь нь гэрээт цэрэг гэж та их сайн мэдэрсэн байна, үнэхээр мэргэжлийн чиг хандлагатай болж байгаа юм бол дийлэнх бүрэлдэхүүн нь мэргэжлийн хүн байх ёстой, мэргэжлийн гэрээт цэрэг байх ёстой. Тэгэхээр энэ чиглэлээр өнөөдөр бол 3.6 хувь нь гэрээт цэрэг болсон байна. Гэрээт цэргийн хувьд яагаад ингээд удаан явж байгаа юм гэхээр энэ маань өөрөө цалинтай хүн байгаа юм. Тэгэхээр цалин нь бас нэг ахлагчийн, доод түвшний ахлагчийн зиндаатай цалин авдаг юм л даа. Тэгээд ийм цалинг нэг дор ингээд хурдан өсгөх боломж манай улсын эдийн засгийн хувьд байхгүй учраас бид бол жилд 200 орчим хүнээр нэмэгдүүлээд л алхам алхмаар ингээд явж байгаа юм. Цаашдаа бол таны хэлдгээр энэ цэргийн тоо ихэсч, энэ хэмжээгээрээ нөгөө хугацаат албаных нь бол багасаад ингээд явах зүй тогтолтой байгаа юм. Тэгэхээр энэ маань бас хөрөнгөний хэмжээнээс хамаараад жаахан удаашралтай явж байгаа. 

Чөлөөлөх дайны хувьд бол тэр манайхан шийддэг асуудал биш байгаа юм. Ер нь бол бидэнд асар их олон тооны ахмадууд бол ингээд ард нь өдөр шөнөгүй ажилаад явж байсан тэгээд яг нөгөө заалт дээрээ энэ чинь Их Хурлаас баталсан дүрэм журам байгаа шүү дээ, тэр дээр нь болохоор ар гэрийн хүн гэж байдаггүй, ар талд байсан хүн гэсэн заалт байхгүй. Тэгэхээр энэ бол манай Их Хурлын бүрэн эрхийн асуудал байхаа гэж бодож байна. 

Ц.Шаравдорж: За эрхэм гишүүн Отгонбаярын асуулт дээр нэмээд нэг зүйл хэлье. Энэ албан тушаалын орон сууцны тухай асууж энэ нь одоо тэр дарга нар нь гэдэг юмуу даа бараг тэгэж л ойлголоо, цэргээс бусад нь. Тэгэхээр бол ийм шүү дээ эрхэм гишүүн ээ, бид энийг энгийн одоо ойлголтын түвшинд жишиж үзмээргүй байгаа юм. Тодорхой одоо анги байгууллага дээр бол цэргээс бусад офицер, ахлагч энэ бүх улсууд орж байгаа. Энд нэг зүйлийг тэмдэглэж хэлэхэд ер нь бол цэргийн анги, байгууллагуудын албан тушаалын орон сууцыг өмчлөх тухай асуудлыг их хүчтэй хөндөж байгаа сүүлийн үед. Гэхдээ тухайн цэргийн анги, байгууллагын үйл ажиллагаа нь хэвийн явагдах ёстой бол энд тэр томилолтоор очсон офицер, ахлагч орох оронтой байх ёстой. Ийм учраас бол анги, байгууллагын дэргэдэх бүх орон сууцыг өмч хувьчлалаар хувийн өмчид өгч үнэхээр болохгүй байна. Бид яахав зарим анги, байгууллага дээр бол тодорхой хэмжээний тооны орон сууцыг өмчлөх тухай асуудлыг судалж байна. Гэхдээ бид тэр албан тушаалын тушаалын орон сууцыг цаашид хадгална, хадгалахаас өөр арга байхгүй. Энэ бол өөрөө энэ зэвсэгт хүчний хэвийн үйл ажиллагааг хангах нэг нөхцөл учраас бид энэ дээр анхаарахгүй бол болохгүй байна. Yүний зэрэгцээ ер нь аль болохоор цэргийн албан тушаалын орон сууцыг нэмэгдүүлэх, хөрөнгө мөнгийг олж өгөх, барилга байшин барих энэ юмыг бид бас хөөцөлдье гэж бодож байгаа. Энийгээ ч бид одоо улсын төсөв, хөрөнгийг ярих үед оруулж ирнэ. Энэ маань өөрөө тэр цэргийн албан хаагчдад бол хувьд нь орон сууц өгөх нэг нөхцөл болж яригдах ёстой. Ийм учраас УИХ-ын гишүүд минь үүнийг ойлгож бидний оруулж ирсэн санал асуудлыг ойлгох байхаа гэж бодож байна. 

Төрийн нарийн бичгийн дарга нэмээд нэг тоо хэлнэ. 

С.Баасанхүү: Тэгэхээр энэ манай хүмүүст тийм ойлголт байдаг, би нэг тоо хэлье. Дээд офицерууд маань бие бүрэлдэхүүний 0.2 хувийг эзэлж байна, 10 хэдэн хүн байгаа гэсэн үг. Ахлах офицер 44.7 хувийг энэ бол хошууч, дэд хурандаа, хурандаа гэсэн үг. Дунд офицер бол 51.4 хувийг эзэлж байгаа юм. Энэ харьцаа алдагдсан тохиолдол байсан. Тэгэхдээ энийг бид ахлам алхмаар явж байгаа, энэ бол өнөөдөр аль ч зэвсэгт хүчинд байдаг энэ жишиг рүүгээ орсон гэдгийг энд хэлэх гэж байна. Энэтэй холбогдоод бид аливаа асуудлыг хуваарилахдаа өөрөөр хэлбэл орон байр ч юмуу, юмыг хуваарилахдаа мөн энэ юугаараа л хуваарилдаг, дийлэнх нь дунд офицер байгаа 50.0 хувь нь энэ нөхдүүдэд очиж байгаа. 

С.Отгонбаяр: Налайхын гордокын байшингуудын асуудал, хувь заяаг яаж шийдэх вэ гэдгийг тодруулъя гэсэн юм. 

С.Баасанхүү: Тэр өнөөдөр манай мэдэлд 6 байр байгаа, бусдын бид орон нутгийн өмчид шилжүүлчихсэн. 6 байрнаас 1-ийг зөөгөөд энд барьж байгаа. Өмнө нь бид Баянтал гээд Чойроос хойно байдаг тэнд бас хэдэн байшин байдаг, энэ Налайхад байдаг. Энэнд бид тэтгэвэр, чөлөөнд гарсан хүмүүст өгсөн. Нэг удаа мундаг өгсөн, харамсалтай нь тэр нөхдүүд бүгд хаяж алга болсон. Тэгээд дараа нь бид яагаад та нар байр өгөөд байхад хаячихаад яваад өгөв гэхээр зэрэг наана чинь ямар ч дэд бүтэц байхгүй, ямар ч хүн амьдрах боломжгүй, тэгэхэд бол хотод л амьдарна гэсэн тийм шаардлага тавьдаг. Ингээд үндсэндээ энэ чинь яг нарийн үзэх юм бол эзэнтэй байрууд. Тэр одоо 1980 хэдэн онд чөлөөнд гарсан хүнд өгсөн юм байгаа юм уг нь. Тэгээд хаяад яваад өгсөн. Тэгээд бид бол сүүлдээ арга барагдаад өнгөрсөн жилээс эхлээд нааш нь газар юм олддог юм бол энд нь бариад өгдөг юмуу гэсэн янзтай ингээд байж байна л даа. 

С.Отгонбаяр: Эрх зүйн талаасаа тэр хүмүүст өгөөд баталгаажуулсан гэсэн үг үү. 

С.Баасанхүү: Ерөөсөө манайхаас албан ёсоор хуваарилсан байдаг юм. Авахгүй, тэндээ очихгүй байгаа юм. 

С.Отгонбаяр: Очихгүй, энэ тохиолдолд би зүгээр тэр байрнуудын цаашдын хувь заяаг нь шийдэлцдэг юмуу гэж бодоод байгаа юм л даа. Танайхаас тухайлбал тэнд байгаа цэргийн анги, нэгтгэлүүдийн албан хаагч нар хүсэлт тавиад байдаг юм орон гэрээр хангаж өгөөч гээд. Тэгэхээр нэгэнтээ танайх босгохгүй, тэр байшингуудыг ингээд балгас хэвээр нь байлгаад 10 гаруй жил боллоо, цаашдаа дахиад 10 жил болох ийм нөхцөл бололцоо бүрдэж байгаа учраас тэрнийхээ асуудлыг нэг тал руу нь гаргаад Төрийн өмчийн хороотой яриад орон нутаг юмуу, эсвэл төрийн мэдэлд өгөөд худалддаг юмуу, яадаг юм нэг арга хэмжээг яаралтай авахгүй бол тэр хавийн хүмүүс нь орон сууцны гачигдал бас гараад байгаа юм. Тийм учраас энийг бид нар аль аль талдаа бодолцоод шийдэхгүй бол тэр 80 хэдэн хүнийг хараад бол тэр байшин босч өндийнө гэсэн юм байхгүй улам л нурж унаад дуусах тал руугаа орж байгаа. Энэ дээр л би нэг тодорхой хариулт аваад дараа дараагийнх нь асуудлуудыг холбогдох эрх бүхий байгууллагуудад тавих тийм бололцоо нөхцөл байна уу гэдэг дээр л ярих гээд байгаа юм л даа.

С.Баасанхүү: Яг нарийн зүйл тэр таниас байр нэхэж байгаа хүмүүс бол яг тэнд өгнө гэх юм бол тэгээд авахгүй л дээ, тэрийг би сайн мэдэж байна. Яг таниас байр гэж яриад болохоос хаана гэж та асуугаагүй байх. Хаана гэвэл Улаанбаатарт л гэж хэлнэ. 

С.Отгонбаяр: Би яваад тэнд асуухад энэ байшингуудыг одоо ямар нэгэн хэлбэрээр аж ахуйн чиглэлээр ч юмуу, хөрөнгө оруулалтын чиглэлээр ч юмуу асуудлын шийдээд босгоод өгвөл байрлах уу гэвэл байрлана, энэ бол ингээд ингэж байсаар байгаад дуусах нь ээ, түрүүчээс нь 5 давхар байшинг буулгаад татаад аваад явж байна. Yндсэндээ байрнуудын балгас үлдэх нь гэсэн асуудал тавиад байгаа. Тийм учраас жоохон ерөнхий рам нь байж байгаа дээр нь тал талаасаа тэр асуудлыг хүч тавьж байгаад шийдвэрлэх шаардлага зайлшгүй байна гэдгийг л хэлэх гээд байгаа юм. 

Ц.Шаравдорж: Ер нь бол тоногдсон байрыг сэргээн гэж хөрөнгө хүч тавихаасаа илүү бараг шинээр барих нь илүү ашигтай юм байна лээ. Ийм учраас бид бол аль болохоор одоо орон сууцыг л барих юмсан гэж бодож байна. Сая бол 29 айлын орон сууц бараг дуусч байгаа, дараагийн хундамент тавих гээд бид хөөцөлдөж байна. Хуучин тэр Оросын үлдээсэн тэр угсармалууд бол сэргээж босгоход тун хүнд. Бид уул нь бүрэн бүтэн байх үед нь өгсөн байхгүй юу, тэгээд нөгөө товарищууд чинь очоод тоночихоод яваад өгдөг. Хүн харахад сайхан 5 давхар харагдаад байдаг үнэн хэрэгтээ дулаалгын, бүхий л юмнууд нь байхгүй болсон. Тийм учраас тэрийг босгоод хүнд өгнө гэдэг бол маш хүнд. Яахав зүгээр эрхэм гишүүн таньд бол цаад нөхдүүд чинь тэгэж л ярьж байгаа энэ харж л байна, энийг хөрөнгө хүч гаргахгүй яасан юм гэж. Гэтэл бараг тэр 5 давхраас чинь илүү л хөрөнгө хүч шаардлагатай болсон байдаг юм. Яахав ингээд цаашдаа бол эрхэм гишүүнтэй бас Налайхад манай цэргийн тодорхой анги байгаа бид хамтраад ажиллах бүрэн боломжтой гэж ойлгож байгаа. Таньд бол зарим байдлаар бол манай зарим хүмүүс айхтар айхтар бэлэн ойлголтуудыг өгөөд түүнд нь та хууртагдаад тийм байдаг юм гэж явж байгаа байх. Бид ажил ойлгосон улсууд энийг бол сайн мэднэ. Энэ талаар тодорхой асуудлууд орж ирвэл бидэнтэй зөвлөөд бас зөв ойлголт авч болно шүү гэж эрхэм гишүүнд зөвлөмөөр байна. 

С.Отгонбаяр: За баярлалаа. 

Д.Лүндээжанцан: За ингээд асуух асуулттай гишүүд асуултаа асууж дууслаа. Өнөөдөр Цэргийн шинэчлэлийн зорилго, зорилтуудыг хэрэгжилт, цэргийн албан хаагчдын нийгмийн хамгааллын тулгамдсан асуудлууд сэдвээр Монгол Улсын Засгийн газрын гишүүн, Батлан хамгаалахын сайд Шаравдорж мэдээлэл хийлээ.  

За манай цэргийн салбарын шинэчлэлийн зорилго, зорилтууд бол тодорхойлогдсон байгаа. Энэ чиглэлээр бол нилээд ажил хийгдэж ирсэн. Энийг бол манай Монгол Улсын Их Хурал нилээн нааштай үнэлж, манай ард түмэн ч гэсэн ойлгож байгаа. Гэхдээ цаашид энэ чиглэлээр хийх ажил мэдээж хэрэг их байна. Ялангуяа цэргийн албан хаагчдын нийгмийн хамгааллын асуудал онцгой юмаа. 1990-ээд оноос хойш зэвсэгт хүчний шинэчлэл, бие бүрэлдэхүүнийг цөөрүүлэх, мөн үлдсэн бие бүрэлдэхүүнээ чадваржуулах чиглэлээр их ажил хийсэн. Гол нь тэнд ажиллаж байгаа хүний асуудал хамгийн чухал гэдгийг бол хаа сайгүй ойлгож байгаа. Ялангуяа сүүлийн үед НYБ-ын Энхийг сахиулах болон бусад ажиллагаанд Монгол Улсын зэвсэгт хүчний бие бүрэлдэхүүнээс оролцуулж байгаа энэ үед НYБ-ын мандаттай оролцуулах асуудлыг сүүлийн үед хөөцөлдөж байгаа. Энэ чиглэлээр манай БХЯ, Зэвсэгт хүчний жанжин штаб, бусад Гадаад хэргийн яам, холбогдох байгууллагууд энэ дээр бас анхаарлаа хандуулж идэвхитэй ажиллах ёстой. Хэрвээ НYБ-ын мандаттайгаар энийг хэрэгжүүлэх юм бол манай Зэвсэгт хүчний бие бүрэлдэхүүний нийгмийн хамгааллын асуудалд, амьдрал ахуйд нь бас нэмэр тус болох юмаа гэдэг нь харагдаж байгаа. 

За цэргийн алба амьдралыг хүний хөгжлийн орчин болгож зорилт дэвшүүлсэн байгаа. Энэ бол маш чухал зорилт. Өнөөдөр цэргийн алба хаах гэдэг бол тэр хүний, манай иргэдийн тэр дотроо цэргийн насны залуучуудын цог золбоо, хийморь, эр хүн болох, хүний хөгжлийн асуудал болгож хувиргах, би цэргийн алба хааж байгаагаараа бахархах ийм одоо цэргийн албанд ажиллаж байгаа офицер, ахлагч нар, мөн цэргийн байнгын бие бүрэлдэхүүнийхэн би Монгол Улсын Зэвсэгт хүчний бие бүрэлдэхүүн нэгэн гэдгээрээ бахархах ийм сэтгэл зүйг бүрэлдүүлэх уур амьсгалтай чиглэлээр их ажил хийх ийм шаардлага бол бидний өмнө тулгарч байгаа, манай зэвсэгт хүчний өмнө. Энэ чиглэлээр манай Шаравдорж сайд энэ үүрэгт ажлыг аваад удаагүй байгаа боловч маш эрчимтэй ажиллаж анги, байгууллагууд, зэвсэгт хүчнийхээ олон газар очиж ажил амьдралтай нь танилцаж шинэ соргогоор мэдэрч, бас нэг УИХ-д сууж байсан энэ ажлын эрх зүйн орчныг бүрдүүлэлцсэн гол хүнийхээ хувьд одоо бас нэг нүдээр харж энэ төрийн түшээгийн юу нь дээр нь алдаж, юу нь дээр онож байна вэ, юугийн зайлшгүй өөрчлөх шаардлагатай байна вэ гэдэг дээр бол баримжаагаа олж авч байгаа гэсэн ойлголттой байна. Энэ нь бол өнөөдрийн мэдээллээс харагдаж байна. 

Ингээд төсвийн хүрээний мэдэгдлийг хэлэлцэж эхлэх гэж байна, цаашилбар зэвсэгт хүчний талаар хууль тогтоомжийг боловсронгуй болгох чиглэлийн асуудлууд, зарим асуудлууд байгаа энэ бүгдийг шийдвэрлэх талаас нь манай УИХ-ын гишүүд зөв ойлголттой ойлгож хандана гэдэгт бид эргэлзэхгүй байна. 

Манай батлан хамгаалах салбарын удирдлага, батлан хамгаалахын сайд, Зэвсэгт хүчний жанжин штаб, мөн манай хилийн цэрэг, дотоодын цэргийнхэн, гамшиг, онцгой байдлын байгууллагынхан энэ чиглэлээр бас цаашид одоо хүний хүчин зүйл тэрэнтэй холбогдуулаад мөн нийгмийн асуудалтай холбогдуулаад нийтлэг асуудлуудаа харилцан сайн уялдаа холбоотойгоор оруулж ирж шийдүүлж авах ёстой. Дээр нь бол терроризмтай тэмцэх тэмцэлд энэ чиглэлийн байгууллагууд бас хүчээ нэгтгэж бид ямар ч нөхцөл байдалд сонор сэрэмжтэй байх шаардлагатай байна. За манай Батлан хамгаалах салбарын гадаад харилцаа бол мэдээж хэрэг сүүлийн үед их идэвхижсэн. Энэ бусад салбарын гадаад харилцаанаас зарим талаар илүү урд нь яваа, энийг алдаж болохгүй. Ялангуяа боловсон хүчин бэлтгэх салбарт их сайн ажиллавал хүний хүчин зүйл гэдэг бол юугаар ч хэмжишгүй ийм хүчин зүйл байдаг учраас зэвсэгт хүчний чадвар, чадавхийг дээшлүүлэх бидний одоо зэвсэгт хүчний шинэчлэлийн үндсэн зорилго болсон чадварлаг мэргэжлийн чиг баримжаатай ийм цомхон чадварлаг зэвсэгт хүчинтэй байх зорилтоо хаана ч үүрэг гүйцэтгэх чадвартай ийм зорилтоо хэрэгжүүлэхэд энэ чухал ач холбогдолтой юмаа. 

Ингээд өнөөдрийн мэдээлэл хийсэн Монгол Улсын Засгийн газрын гишүүн, Батлан хамгаалахын сайд Шаравдорж, Төрийн нарийн бичгийн дарга генерал Баасанхүү, Зэвсэгт хүчний жанжин штабын нэгдүгээр орлогч генерал Борбаатар болон бусад офицер, ахлах офицер, Батлан хамгаалах яамны удирдлагад талархлаа илэрхийлж, цаашдынх нь ажилд амжилт хүсье. Баярлалаа. 

Эцсийн найруулга байна. Энэ дотор Yндсэн хуулийн цэцийн тухай хуульд нэмэлт, өөрчлөлт оруулах тухай хуулийн эцсийн найруулга тарсан, эцсийн найруулга дээр саналтай хүн байна уу. Алга байна. Уг асуудлаар эцсийн найруулгыг сонслоо. Төсвийн байгууллагын удирдлага, санхүүжилтийн тухай хуульд нэмэлт оруулах тухай хуулийн эцсийн найруулгыг тараасан. Уг хууль дээр саналтай хүн байна уу, байхгүй байна. Сонслоо. Төрийн албаны тухай хуульд өөрчлөлт оруулах тухай хуулийн эцсийн найруулгыг тараасан. Эцсийн найруулгатай холбогдуулж саналтай хүн байна уу, алга байна. Эцсийн найруулгыг сонслоо. Засгийн газрын тухай хуульд өөрчлөлт оруулах тухай хуулийн эцсийн найруулгыг та бүхэнд тараасан. Эцсийн найруулгатай холбогдуулан саналтай УИХ-ын гишүүн байна уу. Алга байна. Эцсийн найруулга сонслоо. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн эцсийн найруулгыг тараасан байгаа. За энд холбогдуулан саналтай УИХ-ын гишүүд байна уу. Санал байхгүй бол эцсийн найруулга сонслоо.  
Ингээд өнөөдрийн нэгдсэн хуралдаанаар хэлэлцүүлэх асуудал дууслаа. Хуралдаан хаасныг мэдэгдье. Та бүхэнд баярлалаа. 

Хуралдаан 12.45 цагт өндөрлөв.

Соронзон хальснаас буулгасан:

ХУРАЛДААНЫ НАРИЙН 

БИЧГИЙН ДАРГА 

